
Himalayagadyam

ಹಿಮಾಲಯಗದ್ಯಮ್

ಓಂ
ಶ್ರೀರಾಮಜಯಮ್ ।

ಸದ್ಗುರು ಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।

॥ ಶ್ರೀಗಣೇಶಪಂಚಕಮ್ ॥

ಓಂ ವಿನಾಯಕಾಯ ವಿದ್ಮಹೇ । ವಿಘ್ನಘ್ನಾಯ ಚ ಧೀಮಹಿ ।
ತನ್ನೋ ದಂತಿಃ ಪ್ರಚೋದಯಾತ್ ॥
ಅಥ ಶ್ರೀಗಣೇಶಪಂಚಕಮ್ ।
ವಿನಾಯಕೈಕದಂತಾಯ ವ್ಯಾಸಭಾರತಲೇಖಿನೇ ।
ವಿದ್ಯಾರಂಭವಿನೂತಾಯ ವಿಘ್ನೇಶ್ವರಾಯ ತೇ ನಮಃ ॥ ೧॥
ಗಣೇಶ್ವರಾಯ ಗಮ್ಯಾಯ ಗಾನಾರಂಭನುತಾಯ ಚ ।
ಗಂರೂಪಾಯ ಗರಿಷ್ಠಾಯ ಗೌರೀಸುತಾಯ ತೇ ನಮಃ ॥ ೨॥
ಅಕ್ಷರಾರಂಭವಂದ್ಯಾಯ ಆಗಾಧಜ್ಞಾನಸಿದ್ಧಯೇ ।
ಇಹಲೋಕಸುಸನ್ನೇತ್ರೇ ಈಶಪುತ್ರಾಯ ತೇ ನಮಃ ॥ ೩॥
ಉತ್ತಮಶ್ಲೋಕಪೂಜ್ಯಾಯಊರ್ಧ್ವದೃಷ್ಟಿಪ್ರಸಾದಿನೇ ।
ಏಕಚಿತ್ತಪ್ರದಾತ್ರೇ ಚ ಐಕ್ಯಧ್ಯೇಯಾಯ ತೇ ನಮಃ ॥ ೪॥
ಓಂಕಾರವಕ್ರತುಂಡಾಯ ಔಪಹಾರಿಕಗೀತಯೇ ।
ಪಂಚಕಶ್ಲೋಕಮಾಲಾಯ ಪುಷ್ಪಾರ್ಚಿತಾಯ ತೇ ನಮಃ ॥ ೫॥
ಮಂಗಲಂ ಗಣನಾಥಾಯ ಸರ್ವಾರಂಭಾಯಮಂಗಲಮ್ ।
ಮಂಗಲಂ ಜಯಕಾರಾಯ ಹೇರಂಭಾಯ ಸುಮಂಗಲಮ್ ॥ ೬॥
ಓಂ ಶುಭಮಸ್ತು ।

1



Himalayagadyam

ಹಿಮಾಲಯಗದ್ಯಮ್

॥ ಶ್ರೀಸರಸ್ವತೀಸ್ತೋತ್ರಮ್ ॥

ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಓಂ ಸರಸ್ವತ್ಯೈ ಚ ವಿದ್ಮಹೇ । ವಾಗರ್ಥಾಯೈ ಚ ಧೀಮಹಿ ।
ತನ್ನೋ ವಾಣೀ ಪ್ರಚೋದಯಾತ್ ॥
ಧ್ಯಾನಮ್
ನಮಸ್ತುಭ್ಯಂ ವರೇ ದೇವಿ ವೀಣಾಪುಸ್ತಕಧಾರಿಣಿ ।
ವಿದ್ಯಾಸಂಪತ್ತಿದೇ ವಾಣಿ ಸರಸ್ವತಿ ನಮೋಸ್ತು ತೇ ॥ ೧॥
ಐಂಬೀಜಪೂಜಿತೇ ದೇವಿ ವೀಣಾಸಂಗೀತಮೋದಿತೇ ।
ಜ್ಞಾನಮೋಕ್ಷಕವಿಸ್ಫೂರ್ತೇ ಸರಸ್ವತಿ ನಮೋಸ್ತು ತೇ ॥ ೨॥
ವಾಗ್ದೇವೀಂ ಸ್ವರಮಾಧುರ್ಯಾಂ ಸಂಗೀತಕವಿತಾವರಾಮ್ ।
ವೀಣಾಪುಸ್ತಕಸಂವಾಸಾಂ ವಾಣೀಂ ವಂದೇ ಸರಸ್ವತೀಮ್ ॥ ೩॥
ವೀಣಾಗಾನಪ್ರವೀಣಾಂ ಚ ವಿದ್ಯಾಕೂಟವಿಲಾಸಿನೀಮ್ ।
ಗಾನಮಾಧುರ್ಯವಾಚಂ ಚ ವಾಣೀಂ ವಂದೇ ಸರಸ್ವತೀಮ್ ॥ ೪॥
ವೀಣಾಸಯುಕ್ತಕಂಠಾಂ ಚ ವೀಣಾಽಭೇದಮೃದುಸ್ವರಾಮ್ ।
ವೀಣಾಸುಸ್ವರಸಾನಂದಾಂ ವಾಣೀಂ ವಂದೇ ಸರಸ್ವತೀಮ್ ॥ ೫॥
ಜ್ಞಾನಮೋಕ್ಷಪ್ರದಾತ್ರೀಂ ಚ ಜ್ಞಾನಿಸಜ್ಜನವಲ್ಲಭಾಮ್ ।
ಜ್ಞಾನಸದ್ಗುರುರೂಪಾಂ ಚ ವಾಣೀಂ ವಂದೇ ಸರಸ್ವತೀಮ್ ॥ ೬॥
ವಾಗರ್ಥಪುಷ್ಟಿಸಂಯುಕ್ತಾಂ ವಾಗ್ವರ್ಣವರ್ಣಮಾಲಿಕಾಮ್ ।
ವಾಕ್ಸಂಪತ್ಸಂಪ್ರದಾತ್ರೀಂ ಚ ವಾಣೀಂ ವಂದೇ ಸರಸ್ವತೀಮ್ ॥ ೭॥
ಗಂಗಾಪ್ರವಾಹವಾಗ್ವರ್ಷಾಂ ವಾಕ್ಶಬ್ದಲಯವಾಸಿನೀಮ್ ।
ಶ್ಲೋಕಶೈಲೀಸುನೃತ್ಯಾಂ ಚ ವಾಣೀಂ ವಂದೇ ಸರಸ್ವತೀಮ್ ॥ ೮॥

ರಾಗತಾಲಗತಿಸ್ಥಾಂಬಾಂ ಲಯಲಾಸ್ಯಸುವಾಚಿಕಾಮ್ ।
ಕವಿತೋಲ್ಲೋಲಲೋಲಾಂ ಚ ವಾಣೀಂ ವಂದೇ ಸರಸ್ವತೀಮ್ ॥ ೯॥
ಶಾರದಾಂ ಸ್ವರಸಾಮೋದಾಂ ರಾಗದಾಂ ವರದಾಂ ವರಾಮ್ ।
ವರಸುಸ್ವರವಿದ್ಯಾಂ ಚ ವಾಣೀಂ ವಂದೇ ಸರಸ್ವತೀಮ್ ॥ ೧೦॥
ಶ್ವೇತಪುಷ್ಪಾಸನಾಸನ್ನಾಂ ಶ್ವೇತಮುತ್ಯಸ್ಮಿತಾನನಾಮ್ ।
ಶ್ವೇತವಸ್ತ್ರಸುಭೂಷಾಂ ಚ ವಾಣೀಂ ವಂದೇ ಸರಸ್ವತೀಮ್ ॥ ೧೧॥
ಹಿಮಶ್ವೇತಾಲಯಾಂ ಶ್ವೇತಾಂ ಹಿಮಶ‍ೃಂಗವಿಕಾಸಿನೀಮ್ ।
ಹಿಮಶ್ವೇತಾಸರಾಂ ಗಂಗಾಂ ವಾಣೀಂ ವಂದೇ ಸರಸ್ವತೀಮ್ ॥ ೧೨॥
ಸಂಸಾರತಾಪಶಾಮ್ಯಾಂ ಚ ಸಂಸಾರದುಃಖಮೋಚನೀಮ್ ।
ಸಂಗೀತಸತ್ಸುಖಾವಾಹಾಂ ಸ್ತುತ್ಯಾಂ ವಂದೇ ಸರಸ್ವತೀಮ್ ॥ ೧೩॥
ತ್ಯಾಗರಾಜಸುವಾಕ್ಸಂಸ್ಥಾಂ ಶಿಷ್ಯಾಪುಷ್ಪಾನುತಿಸ್ಥಿರಾಮ್ ।
ಸಂಗೀತಸುಸ್ವರಾಂ ವಾಣೀಂ ಬ್ರಾಹ್ಮೀಂ ವಂದೇ ಸರಸ್ವತೀಮ್ ॥ ೧೪॥
ಸರಸ್ವತ್ಯರ್ಪಣಂ ಸ್ತೋತ್ರಂ ಸರಸ್ವತ್ಯಾಃ ಕೃಪೋದ್ಭವಮ್ ।
ಸರಸ್ವತ್ಯರ್ಚನಂ ಶ್ರೇಷ್ಠಂ ಸರಸ್ವತ್ಯಾಃ ಕೃಪಾವಹಮ್ ॥ ೧೫॥
ಮಂಗಲಂ ಮಾತೃಕಾಯೈ ಚ ಸರಸ್ವತ್ಯೈ ಸುಮಂಗಲಮ್ ।
ವಾಣ್ಯೈ ಸಂಗೀತವಾಣ್ಯೈ ಚ ಗೀರ್ವಾಣ್ಯೈ ಶುಭಮಂಗಲಮ್ ॥ ೧೬॥
ಓಂ ಶುಭಮಸ್ತು ।

ಸದ್ಗುರುಶ್ರೀತ್ಯಾಗರಾಜಾಷ್ಟಕಮ್

ಶ್ರೀಃ
ಓಂ ಸದ್ಗುರುಶ್ರೀತ್ಯಾಗರಾಜಸ್ವಮಿನೇ ನಮೋ ನಮಃ ।
ಓಂ ತ್ಯಾಗರಾಜಾಯ ವಿದ್ಮಹೇ । ನಾದಹಿಮ್ಯಾಯ ಧೀಮಹಿ ।
ತನ್ನಸ್ಸದ್ಗುರುಃ ಪ್ರಚೋದಯಾತ್ ॥
ಅಥ ಸದ್ಗುರುಶ್ರೀತ್ಯಾಗರಾಜಾಷ್ಟಕಮ್ ।
ಸದ್ಗುರುತ್ಯಾಗರಾಜಾಯ ಹಿಮಶೈಲಸ್ಮೃತಾಯ ಚ ।
ಶೈಲೋತ್ತುಂಗಸುಗುಣ್ಯಾಯಮಹಾತ್ಮನೇ ನಮೋ ನಮಃ ॥ ೧॥
ನಾಮಗಂಗಾಸುಧಾರಾಯ ಜ್ಞಾನಹಿಮ್ಯಾಚಲಾಯ ಚ ।
ಪ್ರಾಣಸಂಸ್ಫೂರ್ತಿಕಾರಾಯ ಪಾವನಾಯ ನಮೋ ನಮಃ ॥ ೨॥
ಹಿಮಗದ್ಯಪ್ರಚೋದಾಯ ಗಂಗಾಸ್ತೋತ್ರಪ್ರಭೂತಯೇ ।
ಗದ್ಯಪದ್ಯಪ್ರಮೋದಾಯ ಗುರುದೇವಾಯ ತೇ ನಮಃ ॥ ೩॥
ಧ್ಯಾನಗಂಗಾನಿಮಗ್ನಾಯ ಗಾನಗಂಗಾಪ್ರಸಾರಿಣೇ ।
ಜ್ಞಾನಗಂಗಾಪ್ರಭಾವಾಯ ನಮೋಮತ್ಪ್ರಾಣಶಕ್ತಯೇ ॥ ೪॥
ನಾರಾಯಣಾಪ್ತಕಾಮಾಯ ನಾಗಶಾಯಿಸುಗಾಯಿನೇ ।
ನಾದಮಂಡಲವೃತ್ತಾಯ ನಾದಸದ್ಗುರವೇ ನಮಃ ॥ ೫॥
ಸಪ್ತಸ್ವರಾಧಿವಾಸಾಯ ಸದ್ಗಂಗಾಸದನಾಯ ಚ ।
ಸೀತಾರಾಮಾಭಿರಾಮಾಯ ಸದ್ಗುರುಸ್ವಾಮಿನೇ ನಮಃ ॥ ೬॥
ಸತ್ಯವಾಕ್ಸತ್ಯರೂಪಾಯ ಸತ್ತ್ವಾತೀತೈಕಶಕ್ತಯೇ ।
ಸತ್ಯಶ್ರೀರಾಮನಿಷ್ಠಾಯ ತ್ಯಾಗರಾಜಾಯ ತೇ ನಮಃ ॥ ೭॥
ನಮೋಮದ್ಗುರುದೇವಾಯ ನಮೋಮಂಗಲಮೂರ್ತಯೇ ।
ನಮೋ ನಾದಾವತಾರಾಯ ಪುಷ್ಪಾರ್ಚಿತಾಯ ತೇ ನಮಃ ॥ ೮॥

ಓಂ ಶುಭಮಸ್ತು

॥ ಹಿಮಾಲಯಸ್ತುತಿಃ ॥

ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಓಂ ಹಿಮಾಲಯಾಯ ವಿದ್ಮಹೇ । ಗಂಗಾಭವಾಯ ಧೀಮಹಿ ।
ತನ್ನೋ ಹರಿಃ ಪ್ರಚೋದಯಾತ್ ॥
ಹಿಮಾಲಯಪ್ರಭಾವಾಯೈ ಹಿಮನದ್ಯೈ ನಮೋ ನಮಃ ।
ಹಿಮಸಂಹತಿಭಾವಾಯೈ ಹಿಮವತ್ಯೈ ನಮೋ ನಮಃ ॥ ೧॥
ಅಲಕಾಪುರಿನಂದಾಯೈ ಅತಿಭಾಯೈ ನಮೋ ನಮಃ ।
ಭವಾಪೋಹನಪುಣ್ಯಾಯೈ ಭಾಗೀರಥ್ಯೈ ನಮೋ ನಮಃ ॥ ೨॥
ಸಂಗಮಕ್ಷೇತ್ರಪಾವನ್ಯೈ ಗಂಗಾಮಾತ್ರೇ ನಮೋ ನಮಃ ।
ದೇವಪ್ರಯಾಗದಿವ್ಯಾಯೈ ದೇವನದ್ಯೈ ನಮೋ ನಮಃ ॥ ೩॥
ದೇವದೇವವಿನೂತಾಯೈ ದೇವಭೂತ್ಯೈ ನಮೋ ನಮಃ ।
ದೇವಾಧಿದೇವಪೂಜ್ಯಾಯೈ ಗಂಗಾದೇವ್ಯೈ ನಮೋ ನಮಃ ॥ ೪॥
ನಮಃ ಶ್ರೀರಾಮಭದ್ರಾಯ ಗಂಗಾತೀರಾಲಯಾಯ ಚ ।
ಸರ್ವೋತ್ಕೃಷ್ಟಾಯ ಶಾಂತಾಯ ಗಭೀರಾಯ ನಮೋ ನಮಃ ॥ ೫॥
ಭಾಗೀರಥ್ಯಲಕಾನಂದಾಸಂಗಮಾಭಿಮುಖಾಯ ಚ ।
ದೇವಪ್ರಯಾಗದೈವಾಯ ರಘುನಾಥಾಯ ತೇ ನಮಃ ॥ ೬॥
ನಮಸ್ಸೀತಾವರಾಜಾಯ ರಾಮಚಂದ್ರಾಯ ವಿಷ್ಣವೇ ।
ಸರ್ವಶಕ್ತಿಪ್ರದಾತ್ರೇ ಚ ಸರ್ವೋನ್ನತಾಯ ತೇ ನಮಃ ॥ ೭॥
ರುದ್ರಪ್ರಯಾಗನಾಥಾಯ ನಾರದಾಗೀತಶಂಭವೇ ।
ಮಂದಾಕಿನ್ಯಲಕಾನಂದಾಸಂಗಮಸ್ಥಾಯ ತೇ ನಮಃ ॥ ೮॥
ಮಂದಾಕಿನ್ಯಭಿಷಿಕ್ತಾಯ ಕೇದಾರಲಿಂಗಮೂರ್ತಯೇ ।

6



ಹಿಮಾಲಯಗದ್ಯಮ್

ಸ್ವಯಂಭೂಶೈಲರೂಪಾಯ ಶಿವಾಯ ಓಂ ನಮೋ ನಮಃ ॥ ೯॥
ಶ್ರೀಯೋಗನರಸಿಂಹಾಯ ಜ್ಯೋತಿರ್ಮಠಸ್ಥಿತಾಯ ಚ ।
ಕರಾವಲಂಬದೈವಾಯ ಶ್ರೀಲಕ್ಷ್ಮೀಪತಯೇ ನಮಃ ॥ ೧೦॥
ಬದರೀಕಾಶ್ರಮಸ್ಥಾಯ ನಾರಾಯಣಾಯ ವಿಷ್ಣವೇ ।
ತಪೋಭೂಮಿಪ್ರಶಾಂತಾಯಯೋಗನಿಷ್ಠಾಯ ತೇ ನಮಃ ॥ ೧೧॥
ಬದರೀವನನಾಥಾಯ ನರನಾರಾಯಣಾಯ ಚ ।
ನರೋದ್ಧಾರಣಲೀಲಾಯ ನರಾನಂದಾಯ ತೇ ನಮಃ ॥ ೧೨॥
ಹಿಮಗಂಗಾಲಕಾನಂದಾಭಿಷಿಕ್ತಯೋಗಮೂರ್ತಯೇ ।
ಬದರೀಶ್ರೀಮಹಾಲಕ್ಷ್ಮೀತಪೋನಾಥಾಯ ತೇ ನಮಃ ॥ ೧೩॥
ಹೈಮಶೇಖರವೃತ್ತಾಯ ನೀಲಕಂಠನುತಾಯ ಚ ।
ವಸುಧಾರಾಪ್ರವಾಹಾಯ ಪುರಾಣಾಯ ನಮೋ ನಮಃ ॥ ೧೪॥
ಗೀತಾಚಾರ್ಯಾಯ ಕೃಷ್ಣಾಯ ವಾಚಾಮಗೋಚರಾಯ ಚ ।
ಹಿಮಾಲಯಪ್ರಶಾಂತಿಸ್ಥಪರಾನಂದಾಯ ತೇ ನಮಃ ॥ ೧೫॥
ಸದಾಲೀನಮನಸ್ಸ್ಥಾಯ ಸದಾನಂದಪ್ರಶಾಂತಯೇ ।
ಸದಾತ್ಮಾನಂದಬೋಧಾಯ ಶ್ರೀಕೃಷ್ಣಾಯ ನಮೋ ನಮಃ ॥ ೧೬॥
ಮಂಗಲಂ ಹಿಮರಾಗಾಯೈ ಗಂಗಾಮಾತ್ರೇ ಸುಮಂಗಲಮ್ ।
ಮಂಗಲಂ ಶಿವಸದ್ಧಾಮ್ನೇ ಗಂಗಾಧರಾಯಮಂಗಲಮ್ ॥ ೧೭॥
ಮಂಗಲಂ ವಾಸುದೇವಾಯ ಬದರೀವನಮಾಲಿನೇ ।
ಮಂಗಲಂ ಶ್ರೀಸಮೇತಾಯ ನಾರಾಯಣಾಯಮಂಗಲಮ್ ॥ ೧೮॥
ಮಂಗಲಂ ಪೂರ್ಣಶೋಭಾಯ ಹಿಮ್ಯಾಚಲಾಯಮಂಗಲಮ್ ।
ಮಂಗಲಂ ಸೌಮ್ಯಗಂಗಾಯಮೋಕ್ಷಧಾಮ್ನೇ ಸುಮಂಗಲಮ್ ॥ ೧೯॥
ಮಂಗಲಂ ರಾಗಹಿಮ್ಯಾಯ ನಾದಗಂಗಾಯಮಂಗಲಮ್ ।
ಮಂಗಲಂ ತ್ಯಾಗರಾಜಾಯ ಪುಷ್ಪಾರ್ಚಿತಾಯಮಂಗಲಮ್ ॥ ೨೦॥
ಓಂ ಶುಭಮಸ್ತು ।

॥ ಶ್ರೀಲಕ್ಷ್ಮೀನೃಸಿಂಹಸ್ತೋತ್ರಮ್ ॥

ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಓಂ ನಾರಸಿಂಹಾಯ ವಿದ್ಮಹೇ । ಹರಿಣೀಪಾಯ ಧೀಮಹಿ ।
ತನ್ನೋ ಹರಿಃ ಪ್ರಚೋದಯಾತ್ ॥
ನಮಃ ಶ್ರೀನಾರಸಿಂಹಾಯ ನಮೋ ಹೈಮಾಲಯಾಯ ಚ ।
ನಮೋ ಜ್ಯೋತಿಸ್ಸ್ವರೂಪಾಯ ನಮಃ ಶ್ರೀವಿಷ್ಣವೇ ನಮಃ ॥ ೧॥
ನಮೋ ಜ್ಯೋತಿರ್ಮಠಸ್ಥಾಯ ಸ್ವಯಂಭೂಯೋಗಮೂರ್ತಯೇ ।
ಯೋಗಾಸನ್ನಸುನಿಷ್ಠಾಯ ನೃಸಿಂಹಾಯ ನಮೋ ನಮಃ ॥ ೨॥
ಪ್ರಶಾಂತಮಂದಿರಸ್ಥಾಯ ಶಾಲಗ್ರಾಮಶಿಲಾಯ ಚ ।
ತಪೋವರ್ಧನರೂಪಾಯ ನೃಸಿಂಹಾಯ ನಮೋ ನಮಃ ॥ ೩॥
ಶೈಲಾವೃತಸುಗೇಹಾಯ ಶೈಲಮಧ್ಯಪ್ರಶಾಂತಯೇ ।
ಶೈಲಗಂಗಾಸುಮಾಲಾಯ ನೃಸಿಂಹಾಯ ನಮೋ ನಮಃ ॥ ೪॥
ಶೈಲೋತ್ತುಂಗವಿರಾಜಾಯ ಶೈಲಸಾರಗೃಹಾಯ ಚ ।
ಶೈಲರಾಜಾಧಿರಾಜಾಯ ನೃಸಿಂಹಾಯ ನಮೋ ನಮಃ ॥ ೫॥
ಆಚಾರ್ಯಶಂಕರಾರಮ್ಯಪೂಜಾಗೃಹನಿವಾಸಿನೇ ।
ಧ್ಯಾನಯೋಗಪ್ರತಿಷ್ಠಾಯ ಜ್ಞಾನದಾಯ ನಮೋ ನಮಃ ॥ ೬॥
ಕರಾವಲಂಬರಕ್ಷಾಯ ಕರಾಲಭವತಾರಿಣೇ ।
ತಪೋಹಿಮ್ಯಾಧಿರೋಪಾಯ ಸದಾನಂದಾಯ ತೇ ನಮಃ ॥ ೭॥
ಆಚಾರ್ಯತ್ಯಾಗರಾಜಸ್ವಗೇಯನಾಟಕಗೀತಯೇ ।
ಶಿಷ್ಯಾಪುಷ್ಪಾಹಿಮಾಗೀತಗದ್ಯಾಮೋದಾಯ ತೇ ನಮಃ ॥ ೮॥
ನಮೋ ಲಕ್ಷ್ಮೀನೃಸಿಂಹಾಯ ನಮೋಽಭಯವರಾಯ ಚ ।

ನಮೋಮೋಕ್ಷಪ್ರದಾತ್ರೇ ಚ ನಮ ಓಂ ಬ್ರಹ್ಮಣೇ ನಮಃ ॥ ೯॥
ಮಂಗಲಂ ನಾರಸಿಂಹಾಯಮಂಗಲಾಯನಮೂರ್ತಯೇ ।
ಮಾಯಾಂಬುದಸಮೀರಾಯಮಾಸಮೇತಾಯಮಂಗಲಮ್ ॥ ೧೦॥
ಓಂ ಶುಭಮಸ್ತು ।

This Stotram is on Lord Lakshmi Narasimha of Jyotirmath

(Joshimath) - en route Badrinath. This temple is said to be

housed in the place where Adi Shankaracharya stayed while

in Jyotirmath. The Sanctum Sanctorum is said to be the

Puja Kutira of the Acharya. The Murti is a Saligrama

Sila in sitting yoga posture, said to be installed by Adi

Shankara. Sloka 7 refers to an episode given in the introduction

to the author’s book Himalaya Gadyam. In shloka 8, the first

line refers to Sadguru Tyagabrahmam’s musical opera Prahlada

Bhakti Vijayam. Second line refers to Himalaya Gadyam.

ಓಂ
ನಮಃ ಶ್ರೀತ್ಯಾಗರಾಜಾಯ ಗದ್ಯಾರಂಭನುತಾಯ ಚ ।
ಗದ್ಯಪದ್ಯಾದಿಮೂಲಾಯ ಗುರುದೇವಾಯ ತೇ ನಮಃ ॥

॥ ಹಿಮಾಲಯಗದ್ಯಮ್ ॥

ಓಂ
ಶ್ರೀರಾಮಜಯಮ್ ।
ಶ್ರೀಃ

ಓಂ ಸತ್ದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಅಥ ಹಿಮಾಲಯಗದ್ಯಮ್ ।
ಹಿಮಗಂಗಾಸುರಾಗಾಯ ರಾಗತಾಲಹಿಮಾದ್ರಯೇ ।
ಹಿಮಭಾವಸುಭಾವಾಯ ತ್ಯಾಗರಾಜಾಯ ತೇ ನಮಃ ॥
ಓಂನಮಃಪ್ರಣವಾಕಾರ-ನಾದಬ್ರಹ್ಮಾನಂದ-ಸ್ಫುರತ್ತಾರಶಿಖರ-ನತಮನೋನ್ನಮನೋದ್ದ್ಯೋತನೋನ್ನತ-

-ಜ್ಞಾನಹಿಮಾಲಯ ! ೧
ಜ್ಞಾನಾನಂದವ್ಯೋಮ-ಮಾಪನ-ನಾದಾನಂದಹಿಮಾಲಯ ! ೨
ಪರಮಾನಂದೋನ್ನತ-ತಾರ-ಹಿಮಶಿಖರ-ಸಂಕ್ರಮಣ-ಸರ್ವದಿಕ್ಪ್ರಸರ-ಸಪ್ತಸ್ವರ-ಬೃಹತ್ಕೌತುಕ ! ೩
ಪರಿವಾರಣ-ಪರಿತಾಪ-ಧೂಮ-ತಮಿಸ್ರಾಂತರ-ಪ್ರೇರಣ-ಗಾನೋನ್ನಮ್ರ-ತುಷಾರ-ಧವಲಾದ್ರಿಶಿಖರ !

೪
ಸಾಂಸಾರಿಕ-ಧೂಮಪಟಲಾಚ್ಛಾದಿತ-ದಿವ್ಯಾನುಭೂತಿ-ಹಿಮಗಿರಿಶಿಖರ-ದರ್ಶನ-ಜ್ಞಾನಪಟರ ! ೫
ಆತ್ಮಾನಂದ-ಹಿಮಕುಲಾಚಲ-ನಿರ್ಮಾಲ್ಯದರ್ಶನಾಚ್ಛಾದನ-ಸಾಂಸಾರಿಕ-

-ಧೂಮಪಟಲಪಾಟನ-ಜ್ಞಾನೇನ ! ೬
ಸಾಂಸಾರಿಕಾಲ್ಪವಿಷಯ-ಪಟೀರಾತಿಪಟೀರ-ಪಟೀರಾತ್ಮದರ್ಶನ-ನಾದಹಿಮಶಿಖರ ! ೭
ನಾದಪಟೀರ-ಪಟೀರ-ತೌಷಾರಶೇಖರ-ಪ್ರಣಿಂಸನ-ರಾಗಪಟೀರಪಟೀರಪಟೀರ ! ೮
ಸಾಂಸಾರಿಕ-ವಾಸನಾ-ಪರಿಭ್ರಮಣ-ಪರಿಪೀಡಿತ-ದುಃಖಿತ-ಮಾನಸಾತ್ಮಲಯ-

-ಗಾಢಪ್ರಶಾಂತಿ-ಧ್ಯಾನ-ದೃಶ್ಯಮಾನಾನಂದ-ರಜತಕುಲಾಚಲ-
-ನಾದಹಿಮಾಲಯ-ನಿರ್ಮಾಲ್ಯದರ್ಶನ ! ೯

ದುರ್ಗಮ್-ಅಕುಲಶೈಲಾವಸಾದಿತ-ಮಾನಸ-ಪ್ರಹರ್ಷಣ-ಸ್ಮೇರ-ಸ್ಫುರನ್ನಾದಕಾರಕಕುದ ! ೧೦
ಭಾವಿತಾತ್ಮ-ಮಾನಸೈಹಿಕಾನುಭವ-ಕುಲಾಚಲಾಭ್ಯಂತರ-ಪ್ರಶಾಂತ-ಸಿತ-ತುಷಾರ-

-ಧವಲಾಲಯ-ನಾದಬ್ರಹ್ಮ-ಸಮುದ್ಭೇದ ! ೧೧
ಸಾಂಸಾರಿಕ-ವೈಕಲ್ಯ-ಸಂಕುಲ-ವಿಹ್ವಲ-ಮನಸ್ತಲ-ದೃಶ್ಯಮಾನ-ವಿದೂರ-

-ಪ್ರಶಾಂತಿ-ದಿಗಂತ-ತೂಷ್ಣೀಂಸ್ಥಾನ-ತುಹಿನಾಲಯ ! ೧೨
ಪ್ರತಿದಿನ-ತಾಪಗಣಾವಿರತೋಪಕ್ರೋಶಾಂತರಾಕ್ಷೋಭಾಂಬರಾಂತ-

-ತೂಷ್ಣೀಂಸ್ಥಾನ-ತೌಷಾರಾಲಯ ! ೧೩
ಅನ್ವಹೋದ್ರಾವೋತ್ತಾಪಾರ್ದಿತ-ಮಾನಸ-ಚಾಕ್ಷುಷ-ಪ್ರಶಮ-ಹಿಮ್ಯ-ಮೌನಾಲಯ-ದರ್ಶನ ! ೧೪
ವ್ಯಾವಹಾರಿಕ-ಲೋಕ-ಕುಶ್ರಾವ್ಯ-ವಿಸ್ವರ-ರಾವೋದ್ವಿಗ್ನೇತಚ್ಚಿತ್ತೋಪಶಮ-

-ತೂಷ್ಣೀಂಸ್ಥಾನ-ತುಷಾರಾಲಯ ! ೧೫
ಐಹಿಕೋನ್ಮತ್ತ-ಪರುಷ-ಶಬ್ದಾಸುರಗಣಾತಿದೂರ-ತೂಷ್ಣೀಂಸ್ಥಾನ-ತುಹಿನಾಲಯ ! ೧೬
ಐಹಿಕ-ಪ್ರವರ್ತನ-ಪರಿತಾಪೋಲ್ಲೋಲ-ಪ್ರಾತಿಕೂಲಿಕ-ಶೀತ-ತೂಷ್ಣೀಂಸ್ಥಾನ-

-ತೌಷಾರಕುಲಾಚಲ ! ೧೭
ವ್ಯಾವಹಾರಿಕ-ಕುಲಪರ್ವತ-ಪಾರಾತಿದೂರ-ಜ್ಞಾನ-ನೀಲಾಕಾಶ-ವಿಹಾಯಸ-

-ಮೌನ-ನೀಹಾರಾಲಯ ! ೧೮
ವ್ಯಾವಹಾರಿಕ-ವಿಕರ್ಷ-ವೈಚಿತ್ಯ-ಸಮೂಹ-ವಿದೂರ-ಪ್ರಶಮ-ಪ್ರಾಂಶು-ಪ್ರಾಲೇಯಾಚಲ ! ೧೯
ಐಹಿಕೋಲ್ಲೋಲ-ತುಮುಲ-ಪ್ರಪಲಾಯನ-ಪ್ರಶಮನ-ನಾದ-ಪ್ರಾಲೇಯಾಚಲ-ಶೀತಲ-

-ತೂಷ್ಣೀಂಸ್ಥಾನ ! ೨೦
ಐಹಿಕ-ಹಿಮಾರಣ್ಯಾಜ್ಞಾನ-ಕೂಹಾವೃತಾಕಾಶ-ಮಧ್ಯ-ಜ್ಞಾನ-ಶ್ವೇತಾಲಯೇಷದ್ದರ್ಶನ ! ೨೧
ತಾಮಿಸ್ರ-ಧೂಮಿಕಾ-ಪರೀತ-ಕೃಚ್ಛ್ರ-ಕುಲಾಚಲ-ಪಾರ-ಜ್ಞಾನಾಬ್ಭ್ರೋಚ್ಚ-ಮೌನಹಿಮ-ತಾರ-

-ಕುಲಗಿರಿದರ್ಶನ ! ೨೨
ನೀಲಾಖಂಡ-ಜ್ಞಾನಾಕಾಶ-ಮೌನ-ತಾರ-ತೌಷಾರಕುಲಶೈಲ ! ೨೩
ವ್ಯಾವಹಾರಿಕೋನ್ಮತ್ತೇತಲ್ಲೋಕ-ತಾಪಚ್ಛಾಯೈಕಶ್ರಾಯ-ಜ್ಞಾನಪ್ರಶಾಂತ-ಪ್ರಾಲೇಯಾಲಯ ! ೨೪
ಅವಿದ್ಯಾ-ಕುಹೇಲಿಕಾವೃತ-ಮನಆಕಾಶ-ಜ್ಞಾನ-ರಾಜರಂಗ-ತೌಷಾರಕುಲಾಚಲ ! ೨೫
ಮನೌನ್ನತಿತಲ-ದೃಶ್ಯಮಾನ-ಜ್ಞಾನ-ನೀಹಾರ-ನಗಕುಲ ! ೨೬
ನಿರ್ಮಲಾಖಂಡ-ನೀಲಾಕಾಶಾತ್ಮಕ-ಶ್ರೀರಾಮಾಭೂಷಣ-ಮುತ್ಯಾಹಾರ-ಶುದ್ಧಶ್ವೇತ-

-ಜ್ಞಾನಹಿಮ್ಯಕುಲಾಚಲ ! ೨೭
ಅಖಂಡಜ್ಞಾನ-ನೀಲಾಕಾಶೋಚ್ಚ-ಸಮುದ್ದಿಷ್ಟ-ನಾದ-ರಜತಕುಲಾಚಲ ! ೨೮
ಐಹಿಕ-ಕ್ಷುದ್ರ-ಕುಲಗಿರಿಪಾರ-ಜ್ಞಾನೋಚ್ಚಾಕಾಶ-ಮಧ್ಯ-ನಾದೋತ್ತುಂಗ-ರಜತಾಚಲಕುಲ ! ೨೯
ಕರ್ಮಾನುಬಂಧ-ಸಂಸ್ಕಾರ-ಪೀಡಿತೈತಚ್ಚಿತ್ತ-ಶಾಮನ-ಚಾರುರಾಗ-ಸಂಗೀತಹಿಮಾಲಯ ! ೩೦
ಕ್ಷುದ್ರೈಹಿಕೋಚ್ಚತರ-ಮೌನಾಖಂಡನೀಲ-ನಭೋ-ದೀರ್ಘ-ತಾರ-ನಾದ-ಪ್ರಾಲೇಯಕುಲಶೈಲ ! ೩೧
ಜ್ಞಾನೋನ್ನತತಲ-ದೃಶ್ಯಮಾನೋನ್ಮಾದನ-ನಾದಹಿಮಗಿರಿಕುಲ ! ೩೨
ಗಾನಗಗನ-ಘನನೀಲ-ರಾಗರಾಗಮಾಪನ-ಜ್ಞಾನೋಜ್ಜ್ವಲ-ಶ್ವೇತ-ನಾದಹಿಮ್ಯಸಾನೋ ! ೩೩
ಧ್ಯಾನಪ್ರಶಾಂತ-ನಿರ್ಮಲ-ಮನೋಭಕ್ತಿನೀಲಾಕಾಶ-ಪ್ರದ್ಯೋತನೋನ್ನಾಯ-

-ನಾದಹಿಮಾಲಯದರ್ಶನ ! ೩೪
ಆತ್ಮಾನುಭವ-ಸ್ವಚ್ಛನೀಲಾಕಾಶ-ನಾದರಜತಾದ್ರಿಶಿಖರೋಪರಿ-

-ಶುದ್ಧಸತ್ತ್ವಶ್ವೇತ ! ೩೫
ದೂರಪ್ರಶಾಂತಿದಿಗಂತ-ಮೌನಹಿಮಾಲಯ-ತಾರೋದ್ದ್ಯೋತನ-ಜ್ವಾಲ-ಜ್ಞಾನಸೂರ ! ೩೬
ಅನುಪಸ್ಥ-ಪ್ರಶಾಂತಿಮಂಡಲ-ಮೌನಹಿಮಾಲಯ-ಶ್ವೇತ-ಪೀತ-ಪಿಂಗ-ಕೌಸುಂಭರಾಗ-

-ರಾಗರಾಗಕರ-ನಾದದಿವಾಕರ ! ೩೭
ನಾದನೀಲಾಕಾಶ-ದಿಗಂತಃಸ್ಫುರಣ-ಮೌನೋದಗಾದ್ರಿ-ಪ್ರಶಾಂತಿ-ತುಹಿನಾಭ ! ೩೮
ನಾದ-ಘನನೀಲಗಗನ-ಸ್ಫುರಣ-ಮೌನಹಿಮಕುಲಾಚಲ ! ೩೯
ಭಾವ-ರಾಗ-ತಾಲ-ರಕ್ತ-ಮೌನಹಿಮಾಲಯ ! ೪೦
ಧ್ಯಾನಲೀನ-ಘನನೀಲಖ-ಕವಿತಾರಸ-ರಕ್ತ-ರಸ-ರಸ-ರಕ್ತ-ನಾದರಸಾಭಾಭಿಮುಖ-

-ಶಮಹಿಮಕುಲಶೈಲ-ಸಾಕಲ್ಯ ! ೪೧
ಮನೋಮೌನ-ಹಿಮಕಟಕ-ದೃಶ್ಯಮಾನ-ಪರಮಾತ್ಮಜ್ಞಾನ-ಕಟಂಕಟಕೂಟ ! ೪೨
ಗಾನಕಟಕಟ-ಹಿಮಗಿರಿಕಟಕ-ಗಾಢಮೌನ-ಪರಮೇಶ್ವರದರ್ಶನ ! ೪೩
ಮಾನಸಪುಟಪಾರ-ಮೌನ-ತುಷಾರಶಿಖರಾಭ ! ೪೪
ಘನನೀರವ-ಹಿಮಕಂದರ-ಗಾನಮೃದುವಾತ-ರವ ! ೪೫
ಗಾಢಮೌನ-ಹಿಮಾಲಯ-ಗಾನಗಾಢವ ! ೪೬
ಮೌನಧ್ಯಾನ-ಮನೋಹಿಮಾಲಯ-ಜ್ಞಾನಘನ-ನೀಲಗಗನ-ಘನಗಾನೋಂಕಾರಘನ ! ೪೭
ಧ್ಯಾನಹಿಮಾಲಯ-ನೀರವ-ಪ್ಲವ-ಸರ-ಸಂಗೀತಸ್ವರ ! ೪೮
ಧ್ಯಾನಮೌನಹಿಮಾಲಯ-ಗಾನನಿರ್ಝರ-ದಿವ್ಯಸ್ವರ ! ೪೯
ನೈಜಸರ-ಕೃತಿಮುತ್ಯಸರ-ಸ್ಫುರನ್ನಾದಹಿಮ್ಯಾಚಲ ! ೫೦
ಧ್ಯಾನಹಿಮಾಲಯ-ನಾದಸರಿನ್ಮುಖ-ದಿವ್ಯಾನುಭವ-ಸ್ಫಟಿಕಕಣ-ಸತತನರ್ತನ-

-ದರ್ಪಣತಲ-ಸುಪ್ರಸಾದ-ಕಾಚಮಯ-ಕಾಸಾರ ! ೫೧
ಪರಮಾತ್ಮಾನ್ವೇಷಣ-ಹಿಮಾರಣ್ಯ-ಸುಸ್ವರ-ಖರ್ಜುರ-ನಿರ್ಝರ ! ೫೨
ಪಾವನಚಿಂತನ-ಸತತತುಷಾರ-ನಾಮಜಪ-ಗಾನರಿಕ್ಥ-ರಜತಾಭ-ನಾದಹಿಮಥೋಚ್ಛ್ರಾಯ ! ೫೩
ಗಗನಾಧಿರೋಹಣ-ಗಾನೋತ್ತಾಲಹಿಮಾಲಯ ! ೫೪
ಗಗನಾವರೂಢ-ಗಾನಗಂಗೇ ! ೫೫
ಶಮಮೌನ-ಹಿಮನಿರ್ಝರ-ಮಧುಗಾನಗಂಗೇ ! ೫೬
ಭಾವರಾಗತಾಲ-ತ್ರಿಹಿಮಕಕುಪ್ಪ್ರಭವ-ನಾದಮೋದಗೀತಗಂಗೇ ! ೫೭
ಹಿಮಾನಂದ-ಗಂಭೀರಗಾನ-ಜ್ಞಾನಗಂಗೇ ! ೫೮
ಮನೋಹಿಮಾಲಯ-ಪ್ರವಹಾಪಾರಾನಂದ-ನಾದಗಂಗೇ ! ೫೯
ಮನೋಹಿಮಾಲಯ-ಲಯ-ಗಂಭೀರನಾದ-ಗಂಗಾಗಭೀರ-ಪ್ರಶಮ ! ೬೦
ಹಿಮಾಲಯಗದ್ಯ-ಗಂಗಾಪ್ರವ-ಹಮನೋಲಯ-ಹಿಮಾಲಯ ! ೬೧

ಮನೋಹಿಮ-ಮೌನಲಯ-ಧ್ಯಾನೋಂಕಾರಶ್ರುತಿ-ಜ್ಞಾನಗೋಮುಖಪ್ರವಹ-ಗಾನಗಂಗಾ-
-ನಾದಹಿಮಾಲಯಾಸಂಗತ-ದಿವ್ಯಾನುಭವ ! ೬೨

ಭಕ್ತಾಶ್ರುಗಂಗೋಪಸ್ಪರ್ಶಿತೋಪಾಂತ-ಪದ-ನಾದೋತ್ತುಂಗ-ಹಿಮೋಚ್ಛ್ರಯ ! ೬೩
ವಿವಿಧಾತ್ಮಾನುಭೂತಿ-ಹಿಮಕುಲಾಚಲ-ಪ್ರಸ್ಯಂದಾನುರಾಗ-ಕೃತಿಗಂಗಾ-ಶ್ರುತ್ಯೋಂಕಾರಲಯ-

-ನಾದಹಿಮಾಲಯಾಲೌಕಿಕಸೌಂದರ್ಯ ! ೬೪
ಮಧುಗಾನಗಂಗಾ-ಗಲನ-ರಘುರಾಮನಾಮ-ನಿನಾದ-ಶ್ರುತಿರಾಗರಾಗ-

-ರಾಗಹಿಮಾಲಯಾದ್ಭುತಲಾವಣ್ಯ ! ೬೫
ನಾದಗಂಗೋಂಕಾರಶ್ರುತಿ-ಮಾಪಿತಾಂತರ್ಮೌನ-ಘನಾಮಿತಜ್ಞಾನಾಕಾಶ-ರಾಗಘನ-ನೀಲಾಧಿಕರಣ-

-ಸ್ವಚ್ಛ-ಸತ್ತ್ವಶ್ವೇತಾಲಯ ! ೬೬
ಮೌನಮನೋಹಿಮಾಲಯ-ಧ್ಯಾನಲಯ-ರಾಗಗಂಗೋಂಕಾರರಾವ ! ೬೭
ಮನೋಹಿಮ-ಪ್ರಶಾಂತ್ಯಧಿಕರಣ-ಮಧುರಗಾನಗಂಗಾರವ ! ೬೮
ಲೋಕಕರ್ದಮ-ಮಲಿನ-ಧಾವೈಕಾಂತ-ಪ್ರಶಾಂತಿಸುಖಪ್ರದ-ನಾದಗಂಗೇ ! ೬೯
ಐಹಿಕ-ಪರುಷೋಲ್ಲೋಲೈಕ-ಸಮಾಶ್ರಯ-ಮಧುರ-ಗಾನಗಂಗಾಕಲ್ಲೋಲ ! ೭೦
ಜ್ಞಾನಹಿಮ-ತೂಷ್ಣೀಂಸ್ಥಾನ-ನಾದಾದ್ರಿಭಾವ-ಭಾವಾಖಂಡ-ವಾಕ್ಸಂಪದ್ಗಂಗಾಪ್ರವಾಹ ! ೭೧
ಗಾಢಮೌನ-ಹಿಮ್ಯಪ್ರಾಂತರ-ಗಾನಗಂಗಾಝರ ! ೭೨
ಗಂಗಾಶ್ರುತಿ-ತಾರಕಮಂತ್ರ-ಝಂಕಾರಗಭೀರ-ಗಭೀರಮೌನ-ಮನೋಹಿಮಾಲಯಗಭೀರ-

-ಗಭೀರ-ಝಂಕಾರಸಂಗೀತರವ ! ೭೩
ಗಭೀರ-ಮನೋಹಿಮಾಚಲ-ತೂಷ್ಣೀಂಸ್ಥಾನ-ಧ್ಯಾನಗಂಗಾ-ಪ್ರಭಾಸ-ಜ್ಞಾನಭೇನ ! ೭೪
ನಾಮಧ್ಯಾನ-ಹಿಮಗಹ್ವರ-ಪ್ರಭವ-ಗಾನಗಂಗಾಪ್ರಸ್ರವ ! ೭೫
ಶ್ರೀರಾಮ-ತಾರಕಮಂತ್ರಾಂತಃಪ್ರಶಾಂತಿಲಯ-ಹಿಮಕಕುಪ್ಪ್ರಭವ-ದಿವ್ಯ-ಕೃತಿಗಂಗಾಸ್ರಾವ ! ೭೬
ಶ್ರೀರಾಮಚಂದ್ರ-ನಾಮಾಭಾ-ಸ್ಫುರನ್ನಾದಾಖಂಡಾನಂದ-ಗಂಗಾಪ್ರವಾಹ ! ೭೭
ಭಕ್ತಾನುರಾಗ-ಮಾನಸಗಂಗಾ-ಸ್ಮಿತ-ಸಂಗೀತಪೂರ್ಣಚಂದ್ರ ! ೭೮
ಶ್ರೀರಾಮಸ್ಯೂಮ-ಸೌವರ್ಣಸ್ಯಂದತ್ಸೌವರ್ಣ್ಯ-ಸಂಗೀತಗಂಗಾಹ್ಲಾದ ! ೭೯
ಈಶ್ವರಾನುಭೂತ್ಯಪರಿಮಿತಾನಂದ-ಸುವರ್ಣಪ್ರವಾಹ-ಕೀರ್ತನಸೌವರ್ಣ್ಯ-ಗಂಗಾಹ್ಲಾದ ! ೮೦
ಸಾಂಸಾರಿಕ-ವಾಸನೈಕಧಾವ-ದಿವ್ಯಹಿಮ್ಯ-ಗೀತಗಂಗಾಪ್ರಸರ ! ೮೧
ಸಂಸಾರಶ್ರಾಂತಿ-ತಪ್ತಾತ್ಮ-ಸ್ವಾಗತಾನಂದ-ಗಾನ-ಜ್ಞಾನತ್ಯಾಗರಾಜಗಂಗೇ ! ೮೨
ಮನಸ್ತಾಪ-ಪ್ರಶಮನ-ಮೌನಧ್ಯಾನ-ಹಿಮ್ಯಸ್ರಾವ-ಶಿಶಿರ-ಸಂಗೀತಗಂಗೇ ! ೮೩
ಮನೋಘನ-ಪಾಷಾಣಖಂಡ-ಖಂಡನ-ನಾದದ್ರವ-ವೇಗ-ಲಯಾವಹ-ಗೀತಗಂಗೇ ! ೮೪
ಸಜ್ಜ್ಞಾನಹಿಮವತ್ಪ್ರಭವ-ತ್ವರಿತಪ್ರವಾಹ-ಸಂಗೀತಗಂಗೇ ! ೮೫
ಸುಮನೋಭಾವ-ನಾನಾರಾಗ-ಲಸತ್ಸಜ್ಜ್ಞಾನಗಂಗೇ ! ೮೬
ಅಕ್ಷೀಣಾಮೃತಗಾನ-ಪ್ರವಾಹ-ಪುಣ್ಯಕೃತಿಗಂಗೇ ! ೮೭
ಭಕ್ತಿಹಿಮಗಿರಿ-ದಿವ್ಯಪ್ರಶಾಂತಿ-ಶ್ರುತಿ-ಕೃತಿಗಂಗೇ ! ೮೮

ನಾದಾತ್ಮಾನಂದಾನುಭವೋಂಕಾರಶ್ರುತಿ-ಕೃತಿಹಿಮಗಂಗೇ ! ೮೯
ಶ್ರೀರಾಮಸಹರಿ-ನಾಮಸಹಸ್ರಾರ್ಚಿಶ್ಚಾಮೀಕರಾಭ-ವಾಗ್ಗಂಗೇ ! ೯೦
ಶ್ರೀರಾಮರಾಗ-ನಾಮ-ಸತತ-ಸ್ಮರಣಕಿರಣ-ರಾಗಸ್ಫುರಣ-ಲಜ್ಜಿತಹೀರ-ರಾಗರಾಗರಾಗಗಂಗೇ ! ೯೧
ಶ್ರೀರಾಮರಾಗ-ರಾಗಲಾಸ-ರಾಗರಾಗಗಂಗೇ ! ೯೨
ಶ್ರೀರಾಮಸೀರ-ಚಾರುಹಾಸ-ಲಾಸ-ಗಾನಗಾಂಗೇಯಗಂಗೇ ! ೯೩
ಶರೀರಮನೋಽಪಮಾರ್ಜನ-ದಿವ್ಯನಾಮಜಾಲ-ರಾಗ-ರಾಗಾನುರಾಗ-ರಾಗಸ್ಫುರಣ-

-ಜ್ಞಾನಗಾನಗಂಗೇ ! ೯೪
ಮನೋನಿರ್ಮಲ-ನಿಶ್ಚಲಕರ-ರಾಗತಾಲ-ಜ್ಞಾನಾತ್ಮಜ್ಞಾನದ-ನಾದಹಿಮದ-ದಿವ್ಯನಾಮ-

-ಕೀರ್ತನಗಂಗೇ ! ೯೫
ನಾದಹಿಮಾಲಯ-ದಿವ್ಯನಾಮಸಾರ-ಸಾರ-ಸಾರ-ರಾಗಗಂಗೇ ! ೯೬
ರಾಮನಾಮಸಾರ-ಸಾರಪಾನ-ದಿವ್ಯನಾಮಗಾನ-ಸ್ನಾನಸೌಖ್ಯ-ಕೀರ್ತನಗಂಗೇ ! ೯೭
ಸ್ನಾನಸೌಖ್ಯ-ಧ್ಯಾನ-ನಾಮಗಾನ-ಪಾನಸಾರ-ಸಾರಗಂಗೇ ! ೯೮
ಧ್ಯಾನಗಂಗಾ-ಸ್ನಾನಪಾನ-ನಾಮಗಾನ-ತಪೋಯಜ್ಞ-ಯಾತದುಃಖ-ನೀತಸುಖ-ಜ್ಞಾನಗಾನ-

-ನಾದಗಂಗೇ ! ೯೯
ಶಿವಾರಾಮ-ಶಿವಾರಾಮ-ರಾಮ-ಹಿಮಾರಾಮ-ನಂದಾರಾಮ-ರಾಮರಾಮನಾಮಗಂಗೇ ! ೧೦೦
ಲೋಕತಾಪ-ಪಾಪ-ಹರ-ರಾಮಕೃಷ್ಣನಾಮಸರ-ನಾಮಗಾನಸಾರಗಂಗೇ ! ೧೦೧
ಲೋಕತೃಷ್ಣಾ-ಶಮನ-ಮನಶ್ಶಾಂತಿಜನನ-ಲೋಕನಾಥನಾಮಧ್ಯಾನ-ಹಿಮಾಸಾರ-ಸಾರ-

-ಗಾನಗಂಗೇ ! ೧೦೨
ಮದಾಕುಲ-ಲೋಕಸಂಭ್ರಮ-ದವಿಷ್ಠೋನ್ನತ-ರಾಮಭಕ್ತಿಹಿಮಾಚಲೋನ್ನಾದ-ನಾಮಗಾನ-

-ರಾಗಗಂಗೇ ! ೧೦೩
ಸಂಸಾರ-ತಾಪಿತಾಕ್ಷಿತ-ಗೀತಗಂಗೇ ! ೧೦೪
ಶ್ರೀರಾಮ-ಸಹಸ್ರನಾಮಾವಲ್ಯಜಸ್ರಧಾರಾ-ಪ್ರವಾಹಾಹ್ಲಾದ-ಸಂಹತಿ-ಸಂಹತಿಕೃತಿಗಂಗೇ ! ೧೦೫
ದುರಿತ-ಶೀತವಾತ-ತರಣಿಸುಖ-ನಾಮ-ಪ್ಲವನಸುಖ-ಗಾನಧಾರಾಖಂಡ-ವಾಕ್ಸಂಪದ್-

-ಗಂಗಾಪ್ರವಾಹ ! ೧೦೬
ಅನನ್ಯಭಕ್ತಿ-ಹೃದಯೋತ್ಸಿಕ್ತ-ಮಧುರನಾದಗಂಗೇ ! ೧೦೭
ಶಿಷ್ಯಶಿಶು-ಲಾಲನಾನಂತಾನಂದ-ಗಂಭೀರ-ಗಾನಲಹರಿ-ನಾದಗಂಗೇ ! ೧೦೮
ಸಂಸಾರರಾವ-ತಪ್ತೈಕಾಂತ-ಶಿಷ್ಯಾಪ್ಲಾವನಾಹ್ಲಾದನ-ಶೀತಲ-ನಾದಗಂಗೇ ! ೧೦೯
ನಾದಾನಂದ-ಗಂಗಾಲಹರಿ-ನಿಷಿಕ್ತೈಕಾಂತಾನನ್ಯೋಪಾಸಿಕ ! ೧೧೦
ಶ್ರೀರಾಮಚಂದ್ರ-ಮಂದಹಾಸ-ಚಂದ್ರಹಾಸ-ಲಾಸ-ಲಸ-ವಾಕ್ಸಲ-ಸಂಗೀತಾನಂದ-

-ಶುಕ್ಲಪಟಲಾವೃತ-ಶುಭ-ಶುಭ್ರ-ಶುಭ್ರ-ಕೃತಿಗಂಗೇ ! ೧೧೧
ಶ್ರೀರಾಮ-ಘನನೀಲಾಚಲ-ಶೋಭ-ಪ್ರತಿಬಿಂಬ-ಸ್ವಚ್ಛ-ಕಾಚತಲ-ಗಾನಗಂಗೇ ! ೧೧೨
ಜ್ಞಾನಘನನೀಲ-ರಾಗರಾಗರಾಗಗಂಗೇ ! ೧೧೩

ಸತ್ತ್ವಶ್ವೇತಾಭ-ಪುಣ್ಯಗಂಗೇ ! ೧೧೪
ಭಕ್ತಿರಕ್ತಿ-ನಾನಾಭಾವಾನುರಾಗ-ರಾಗಶ್ವೇತ-ಶ್ವೇತನೀಲ-ಘನಮರಕತಶ್ಯಾಮ-

-ಸ್ವರ್ಣಾಭ-ರಾಗಪಿಂಜಾರ-ಕೌಸುಂಭಾತಿನೀಲ-ರಾಗಕೋಲಾಹಲ-
-ಸಪ್ತಸ್ವರವಿದ್ಯಾಲಾಸ-ಸಂಗೀತರಾಗಗಂಗೇ ! ೧೧೫

ಪ್ರಾಗುಷಸ್ನಾನಾದಿ-ಪ್ರದೋಷಧ್ಯಾನಾಂತರನುಭೂತ-ಬಹುರಾಗ-ರಾಗಲಯ-ಲಾಸ-ನಾದಗಂಗೇ !

೧೧೬
ಕೋಕಿಲ-ಘನಮಧುರಗಾನ-ಮಯೂರಲಾಸ-ನೀಲ-ಪಾಟಲ-ಹರಿತಶೋಭ-

-ನಾನಾರಾಗ-ರಾಗಗಂಗೇ ! ೧೧೭
ಸಂತಾಪಿತಮನ-ಉಪಸಾಂತ್ವನ-ಶಿಶಿರ-ಪ್ರಾಣಗಂಗೇ ! ೧೧೮
ಅಶೋಷ-ಗಾನಗಂಗಾ-ನಾದಹಿಮಾಲಯ ! ೧೧೯
ನಾದಹಿಮಾಲಯ-ನಾಮಗಂಗಾ-ಮಧುರರವ ! ೧೨೦
ಧ್ಯಾನ-ಹಿಮನೀರವ-ನಾದಗಂಗಾ-ಮಧುರರವ ! ೧೨೧
ಘನಗಾನ-ಗಂಗಾರವ-ಘನಮೌನ-ಶ್ರುತ್ಯೋಂಕಾರ ! ೧೨೨
ಮನೋಹಿಮ-ಮೌನಘನ-ಗಾನಗಂಗಾರವ ! ೧೨೩
ಮನೋಹಿಮ-ಘನನೀರವ-ರವಮಧುರ ! ೧೨೪
ಐಹಿಕಾವಿರತ-ಪರುಷರವ-ಪ್ರಮಥನ-ಪ್ರಶಮನ-ಜ್ಞಾನಹಿಮನೀರವ-ನಾದಗಂಗಾ-

-ಮಧುರರವ! ೧೨೫
ಸಂತಾಪನ-ಶಬ್ದಾವರಣ-ರಣ-ಪೀಡನೌಷಧ-ನಾದಹಿಮನೀರವ ! ೧೨೬
ಸಾಂಸಾರಿಕೋದ್ರಾವ-ಪರಿಪೀಡಿತಾತ್ಮಾಶಯ-ಹಿಮತೂಷ್ಣೀಂಸ್ಥಾನ ! ೧೨೭
ಜ್ಞಾನಹಿಮನೀರವ-ನಾದಮಧುರರವ ! ೧೨೮
ಮಧುರನಾದಪ್ರೇರಣ-ಹಿಮಮೌನ ! ೧೨೯
ಹಿಮನೀರವ-ಮಧುರರವ ! ೧೩೦
ಘನಹಿಮಮೌನಪ್ರಕೃತಿ-ಮೃದುಮಧುರರವ-ಸುಲಯ ! ೧೩೧
ಮನೋಗ್ರಸ್ತಾಂತರ್ಗಾಹಿತ-ಹಿಮ್ಯಪ್ರಶಾಂತಿಮೌನ ! ೧೩೨
ಮನೋಹಿಮಾಲಯ-ಪ್ರಾಗ್[೫೦]ಜ್ಞಾನತುಹಿನವರ್ಷ-ಧ್ಯಾನಘನನೀರವ ! ೧೩೩
ಮನೋಽಚಲ-ಹಿಮಾಚಲ-ಪ್ರಶಾಂತಿ-ತುಹಿನವರ್ಷ ! ೧೩೪
ಪ್ರಶಾಂತ-ಮನೋಹಿಮಾಲಯ-ಪ್ರಜ್ಞಾನ-ತೌಷಾರವರ್ಷ ! ೧೩೫
ಜ್ಞಾನಹಿಮಗಿರಿ-ಗಾನಹಿಮ್ಯವರ್ಷ ! ೧೩೬
ಮನೋಹಿಮ-ಮೌನವನ-ಜ್ಞಾನಘನ-ನಾದಹಿಮವರ್ಷ ! ೧೩೭
ಕೀರ್ತನಹಿಮಾಲಯಾಭೂಷಣ-ನಾಮನೀಹಾರವರ್ಷ ! ೧೩೮
ನಾದಾದ್ರಿ-ನಾಮಹಿಮಶಿಖರ ! ೧೩೯
ನಾಮಾನಂದ-ರಾಜಶೇಖರ-ಪ್ರಸ್ರವ-ನಾದಾನಂದ-ಗಂಗಾಪ್ಲಾವ ! ೧೪೦

ಜ್ಞಾನೋತ್ತಾಲಹಿಮಾಲಯ-ನಾದಾನಂದ-ರಾಜಶೇಖರ-ರಾಜಶೇಖರಪ್ರಿಯ-ನಾಮಾನಂದ ! ೧೪೧
ಭಕ್ತಾಂತರ್ವ್ಯೋಮ-ಸತತ-ದೃಶ್ಯಮಾನ-ಕಾಲಹರಪ್ರಿಯ-ನಾಮರಜತ-ನಾದವಾತರಾಯಣ ! ೧೪೨
ಶ್ರೀರಾಮಚಂದ್ರಾನಂದಕಿರಣ-ಹೈಮಸ್ಫುರಣ-ಜ್ಞಾನ-ಸತತತೌಷಾರ-ಗಾನಶುಕ್ಲಶೇಖರ ! ೧೪೩
ಶ್ರೀರಾಮಚಂದ್ರಸೂರ್ಯ-ಕರ್ವೂರ-ಖರ್ಜೂರ-ಪ್ರಕಾಶಿತ-ನಾದಹಿಮಶಿಖರ ! ೧೪೪
ಶ್ರೀರಾಮಚಂದ್ರಚಂದ್ರ-ಚಂದ್ರಲೋಹ-ನಾದಹೈಮ-ಹಂಸಕೂಟ ! ೧೪೫
ಶ್ರೀರಾಮಚಂದ್ರ-ನಾಮಕಿರಣಾನಂದ-ಸಿತಶೋಭ-ಸ್ಮಿತ-ಶೀತ-ನಾದತೌಷಾರಾದ್ರಿಟಂಕ ! ೧೪೬
ನೀಲಾಖಂಡಾಕಾಶಾತ್ಮಕ-ಶ್ರೀರಾಮಸ್ಪರ್ಶನ-ನಾದೋತ್ತುಂಗ-ಹಿಮ್ಯಶ‍ೃಂಗ ! ೧೪೭
ಈಶ್ವರಾನುಭವ-ನೀಲವ್ಯೋಮಮಾಪನ-ನಾಮಗಾನ-ಪ್ರಾವೀಣ್ಯ-ಪ್ರಾಂಶುಪ್ರಾಲೇಯಾಚಲ ! ೧೪೮
ಧ್ಯಾನಹಿಮಾಲಯ-ಪ್ರಶಾಂತ-ಜ್ಞಾನಪ್ರಭಾತ ! ೧೪೯
ಜ್ಞಾನಹಿಮವನ-ನೀರವ-ಮಧುರರವ ! ೧೫೦
ಮನೋಮೌನ-ಹಿಮೋಷಃಪ್ರಶಮ-ಮಧುರನಾದ-ವಿಯದ್ಗ ! ೧೫೧
ಹಿಮಪ್ರಭಾತಾತಿಪ್ರಶಮ-ರಮ್ಯ-ವರ್ಧನ-ರಮಣೀಯ-ಮಧುರಗಾನಫುಕ ! ೧೫೨
ಜ್ಞಾನಹಿಮಪ್ರಶಮ-ಮೌನನಭ-ಉಡ್ಡೀನ-ಮಧುಗಾನಪದೇ ! ೧೫೩
ಜ್ಞಾನಹಿಮ-ಮೌನವನ-ಮಂಜುಸ್ವನ-ಮಧುಗಾನಪತಂಗ ! ೧೫೪
ಮನೋಹಿಮ್ಯನೀರವ-ಮಧುರಗಾನ-ಗಗನಗ ! ೧೫೫
ಹಿಮ್ಯಪ್ರಶಾಂತಮನ-ಉಡ್ಡೀನಾತಿಮೃದುಮಧುರ-ರಸಗಾನ-ದಿವ್ಯದಿವ್ಯಗ ! ೧೫೬
ರಾಗರಾಗಚ್ಛವಿ-ನಾದಗಂಗಾತಲ-ತತ್ತ್ವಪಕ್ಷಪ್ರಸಾರ-ಶುದ್ಧಸತ್ತ್ವ-ಶ್ವೇತವಿಹಗ ! ೧೫೭
ಅನುರಾಗಹಿಮಾಲಯ-ಭಾವ-ರಾಗ-ತಾಲ-ಜ್ಞಾನ-ರಾಗಗಾಂಗೇಯ-ಶುಕ್ಲರಾಗರಾಗ-

-ನಾದರಾಗೋದಯ ! ೧೫೮
ಹಿಮಾಲಯ-ಕೃತಿಸಂಹತಿ-ಸಂಗತಿ-ತೌಷಾರ-ಶಿಖರಾಶಿರಬಿಂದ್ವಶಿರನಾಮ ! ೧೫೯
ನಾದತಾರಗಿರಿ-ರಾಗರಾಗ-ಗವಿಷ್ಠ-ಗಾಂಗೇಯಕಣ ! ೧೬೦
ಕೃತಿಕುಲ-ಹಿಮಾರಣ್ಯ-ಜ್ಞಾನಸೀರದ್ಯುತಿ-ಸ್ಫುರದ್ಗೀತಪತ್ರಕ-ಕವಿತಾಚ್ಛವಿ-

-ಹೀರನೀಹಾರಲವ ! ೧೬೧
ನಾದಹಿಮ-ಗಾನಪುರಟ-ಪಟರ-ಜ್ಞಾನಸೂರ ! ೧೬೨
ಪ್ರಾಣಮೂಲ-ಕವಿತಾರಸ-ರಸಸ್ಫುರನ್ನಾದಹಿಮ-ಕುಲಶೈಲಾತ್ಯಂತ-ರಸೋದ್ಧ ! ೧೬೩
ವಿಷಾದಾವತಮಸ-ಶೈತ್ಯೇಷಚ್ಚಂಡ-ಜ್ಞಾನಭಾಸ್ಕರ ! ೧೬೪
ಜ್ಞಾನಹಿಮಶಿಖರಾಚ್ಛಾದನ-ಮನೋಜ-ಧೂಮಪಟಲ-ಪಾಟನ-ಶ್ರುತಿರಶ್ಮಿ-ಗಾನಭಾಸ್ಕರ ! ೧೬೫
ಸಾಂಸಾರಿಕಾಲ್ಪಸುಖ-ಮೋಹಾಜ್ಞಾನ-ತಮೋಹರ-ನಾದಹಿಮ-ಜ್ಞಾನಪ್ರಭಾತಾದಿತ್ಯ ! ೧೬೬
ರಾಗರಾಗಹಿಮಾಲಯ-ರಾಗವೃಕ್ಷಘನಘನ-ಪರಿಪೇಲವ-ಮನಸಿಜಪತ್ರ-ನಿರ್ಗಲಿತ-

-ಜ್ಞಾನವ್ಯೋಮ-ನಾದಭಾಸ್ಕರ ! ೧೬೭
ತಮಆವೃತ-ಮನೋಹಿಮವನ-ಜ್ಞಾನಜ್ಯೋತಿರ್ಗುಲುಚ್ಛಾಚ್ಛಾದನ-ಧ್ಯಾದಿತ್ಯ ! ೧೬೮
ವೈಚಿತ್ರ್ಯ-ದಿವ್ಯಾನುಭವ-ಹಿಮಪ್ರವಣೋದ್ದ್ಯೋತನ-ಜ್ಞಾನರಶ್ಮಿ-ಗಾನಾನಂದಾದಿತ್ಯ ! ೧೬೯

16 sanskritdocuments.org



ಹಿಮಾಲಯಗದ್ಯಮ್

ಜ್ಞಾನಾಂಶುಗುತ್ಸ-ಕೂಹಾವೃತ-ಕೃತಿಕುಲ-ಕುಲಹಿಮಗಿರಿ-ನಾದಬ್ರಹ್ಮಾನಂದ-ಶುಭ್ರಶೇಖರ ! ೧೭೦
ಮಲಿನಮನೋನಯನ-ಪ್ರಖರ-ಕಿರಣ-ಕುವಮ ! ೧೭೧
ತಪಸ್ಕೂಟ-ಸ್ಫುರದ್ವೈಷದ್ಯ-ಖವಾಷ್ಪ ! ೧೭೨
ರಾಗರಾಗನಯನ-ರಾಗರಾಗಸ್ಫುರಣ-ರಾಗರಾಗರಾಗ-ರಜತಾಲಯ ! ೧೭೩
ರಾಗನೀಲಾಕಾಶ-ರಾಗಾಧಿಕರಣ-ರಾಗಶ್ವೇತಾಲಯ ! ೧೭೪
ರಾಗಧವಲಾಲಯ-ತಾರಸ್ಫುರಣಾಧಿಕರಣ-ಜ್ಞಾನರಶ್ಮಿರಾಗ-ನೀಲಾಕಾಶ ! ೧೭೫
ರಾಗಾನುಭೂತ್ಯನಂತ-ನೀಲಗಗನದಘ್ನ-ರಾಗಪ್ರಾಲೇಯಾಚಲ-ದೇದೀಪ್ಯಮಾನ-ಜ್ಞಾನರಾಗ ! ೧೭೬
ಸತತತುಷಾರ-ಜ್ಞಾನರಜತಾಂಬರ-ಶೋಭಿತ-ವಾಗ್ಘಿಮಾಲಯ-ರಾಗರಾಗರಾಗ ! ೧೭೭
ಶ್ರೀರಾಮ-ರಾಗಕಿರಣ-ರಾಗಸ್ಫುರಣ-ರಾಗರಾಗರಾಗ-ರಜತಾಲಯ ! ೧೭೮
ರಾಗಶ್ವೇತಶಿಖರ-ರಾಗಶ್ವೇತ ! ೧೭೯
ರಾಗಶ್ವೇತೋಚ್ಛ್ರಯಪ್ಲವ-ಜ್ಞಾನಶ್ವೇತಾಖಂಡೇಶ್ವರಾನುಭವ-ಘನ-ನೀಲ-ಬಿಠದ್ವಯಸ-

-ನಾದಶ್ವೇತಾಲಯ ! ೧೮೦
ಜ್ಞಾನಶ್ವೇತ-ಭರ್ಮಾಂಬರ-ವಾಕ್ಪೌಷ್ಕಲ್ಯ-ರಸಾಭ-ಸರಸ್ವತ್ಯಾಯತನ-ನಾದತುಷಾರಾಲಯ ! ೧೮೧
ನೀಲಘನಶ್ಯಾಮ-ಶ್ರೀರಾಮ-ದಿವ್ಯಾನುಭವ-ನೀಲವ್ಯೋಮ-ಮಾಪನ-ನಾಮಗಾನೋತ್ತುಂಗ-

-ಧವಲಾಲಯ ! ೧೮೨
ಬ್ರಹ್ಮತ್ವ-ಘನನೀಲ-ದಿಗಂತರ-ಪರಿಮರ್ಶ-ನಾದಹಿಮ-ರಾಗಚಂದ್ರಲೋಹಕ-ಕಕುದ ! ೧೮೩
ಪ್ರಶಾಂತಿಘನ-ನೀಲಾಖಂಡ-ವ್ಯೋಮೋದ್ಯತಾತ್ಯಂತಾತ್ಮಾನಂದ-ತೌಷಾರೋಚ್ಛ್ರಾಯ ! ೧೮೪
ಬೃಹತ್ತೂಷ್ಣೀಂಸ್ಥಾನ-ಘನನೀಲ-ದಿಗಂತರ-ಪರ್ಯಂತೋದ್ಯತ-ನಾದಹಿಮಾಲಯ ! ೧೮೫
ನಾದನೀಹಾರೋಚ್ಛ್ರಾಯ-ಸ್ನಾಪನ-ಸಜ್ಜ್ಞಾನದೃಶಾನ-ಸಜ್ಜ್ಞಾನದೃಶಾನ ! ೧೮೬
ಸಜ್ಜ್ಞಾನದೃಶಾನ-ನೀಹಾರಸ್ನಾಪಿತ-ನಾದನೀಹಾರೋಚ್ಛ್ರಾಯ ! ೧೮೭
ಪ್ರಾಣಬೀಜ-ನಾದಕುಲಹಿಮಗಿರಿ-ತಾರಸ್ಫುರಣ-ಪ್ರಾಣಾದ್ಭುತಸೌಂದರ್ಯ ! ೧೮೮
ಜೀವಯಾನ-ಬಹುಲಾನುಭ-ವಕುಲಶೈಲ-ಪಾರಾದ್ಭುತಾತ್ಮಾನಂದಾನುಭವ-

-ನಾದಹಿಮಕುಲಶೈಲ ! ೧೮೯
ಮೌನಾಖನ್ಡಾಕಾಶಾಲೌಕಿಕಾನಂದ-ಪ್ರ್-ಅಹರ್ಷಾಯತ-ನಾದರಜತಕುಲಾಚಲ ! ೧೯೦
ಸಂಗೀತಹಿಮಾಲಯ-ಕೃತಿದೇವದಾರುವಾರ್ತ್ತ-ವಾತಾಯ-ಸಮ್ಮೃಷ್ಟ-ಸಜ್ಜ್ಞಾನ-ಸೌಮೇರುಕೋಸ್ರ !

೧೯೧
ಪರಿಪೇಲವಾನುರಾಗ-ರಾಗವಾಸ-ಕೃತಿದೇವದಾರುಗಹನ-ಪ್ರಾಂತ-ದಿವ್ಯಾನುಭವ-

-ಹಿಮಪರ್ವತೋಪಾಂತೋದ್ಭಾಸ-ಜ್ಞಾನಭೇಶ ! ೧೯೨
ಐಹಿಕ-ಪರುಷ-ಹಿಮವಾತಚ್ಛಾಯ-ನಾಮಸುಗಂಧ-ನಾದದೇವದಾರುವನ-ಕೃತಿಕುಟೀರ-

-ಕುಟುಂಗಕ ! ೧೯೩
ಸಂಶ್ರಿತಚಿತ್ತೋದ್ವೇಗ-ಪರಿತಾಪ-ಪ್ರಶಮನ-ಪ್ರಶಾಂತ-ಮನೋಹಿಮನಗ-ಗಾನಾನಂದ-

-ದಿವ್ಯಸುಗಂಧ-ನಾದದೇವದಾರುಝಾಟ ! ೧೯೪

ಮಾನಸಹಿಮಾಚಲ-ರಾಗದೇವದಾರು-ರಮ್ಯವಾಸಸುವಾಸ ! ೧೯೫
ಮನೋಹಿಮೋಪಾಂಶು-ನಾದದೇವದಾರು-ದಿವ್ಯಸುವಾಸ ! ೧೯೬
ರಾಗಹಿಮಟಂಕ-ಗಾನದೇವದಾರು-ಪರಿಮಲ ! ೧೯೭
ನೀರವ-ಮನೋಹಿಮಕುಲಾಚಲ-ಗಾನೋಚ್ಛ್ರಿತ-ದೇವದಾರು-ನಾಮಸ್ವಾದುಸುಗಂಧ ! ೧೯೮
ಭಕ್ತಿಹಿಮತಟ-ದಿವ್ಯಗಾನ-ದೇವದಾರುಸೌಗಂಧ್ಯ ! ೧೯೯
ಘನಕೃತಿ-ಘನಾರಣ್ಯ-ಸ್ಮಿತ-ರಾಮಚಂದ್ರ-ಸಿತಾನಂದರಶ್ಮಿ-ಸ್ಫುರತ್ಕವಿತಾರಸ-

-ರಾಗರಾಗ-ರಸ-ರಸ ! ೨೦೦
ರಾಗಾನುರಾಗಾಮೋದಾಮೋದ-ಸ್ವಸ್ಥ-ಸ್ವತಂತ್ರಾಮೋದಚ್ಛಾಯೋನ್ನತೋತ್ತಮ-

-ಸತ್ಕೀರ್ತನಾಮೋದ-ಪುಷ್ಪಾವರ್ಷಾಮೋದ-ನಾದದೇವದಾರುಕಕುಹ ! ೨೦೧
ಶಿಷ್ಯಾಸಂಗಾಧ್ಯಾನಚ್ಛಾಯ-ಸೌಖ್ಯಾಮೋದ-ಮೋದ-ಗೀತದೇವದಾರುಮೇದುರ-

-ನಾದಹಿಮತಲ್ಕ ! ೨೦೨
ಧ್ಯಾನಮೌನ-ಪರಮಾಧಿಪತ್ಯ-ದಿವ್ಯನಾಮಸಾಮೋದ-ಗಾನಹಿಮ-ದೇವದಾರುವನ ! ೨೦೩
ನಾದಹಿಮಪ್ರವಣ-ನಾಮ-ಸೌರಭ-ಘನ-ಕೃತಿದೇವದಾರುಘನ-ಘನಗಾನ-ರಮ್ಯಾರಣ್ಯ ! ೨೦೪
ಮನೋಹಿಮ-ಮೌನಾಲಯ-ಸುಸ್ವರ-ಸೌರಭ್ಯ-ಪೂರಣ-ಕೀರ್ತನದೇವದಾರುವನ ! ೨೦೫
ಗೀತಸುಗಂಧ-ದೇವದಾರುವನೋತ್ಸಂಗ-ನವ-ನವ-ನವ್ಯ-ನಾಮಕೀರ್ತನ-ಗಂಗಾಪ್ರವಹ-

-ರಾಮಾನುಭೂತಿ-ದಿವ್ಯಹಿಮ್ಯಾಚಲ ! ೨೦೬
ದಿವ್ಯಾನುಭೂತಿ-ಹಿಮಾನಂದ-ಗಂಗಾತೀರ-ದೇವದಾರು-ಕೃತಿವಾರ-ರಾಮಕೃಷ್ಣ-

-ನಾಮಪುಷ್ಪಾಮೋದ ! ೨೦೭
ಶ್ರೀರಾಮಭಕ್ತಿ-ಗಂಗಾತೀರ-ಗಾನಾರಣ್ಯ ! ೨೦೮
ಶ್ರೀರಾಮಭಕ್ತಿ-ಗಂಗಾತೀರ-ಗಾನಾರಣ್ಯ-ಸಪ್ತಸ್ವರಶಾಖಾರೂಢ-ಸ್ವಾದುಸ್ವರ-

-ನಾಮಕೂಜನ-ನಾದದ್ವಿಜ ! ೨೦೯
ರಾಜಮಾನ-ದ್ವಿಜರಾಜಾನನಾಲೋಕನ-ಗಾನದ್ವಿಜ ! ೨೧೦
ಶ್ರೀರಾಮಾನುರಾಗ-ಗಾನಪ್ರವಾಹ-ಗಂಗಾತೀರ-ಗೀತಶಾಖಾರೂಢ-ಶಿಷ್ಯದ್ವಿಜಾಖಂಡ-

-ನಾಮಸಂಕೀರ್ತನಾನಂದ-ಸುಮಧುರಸ್ವರವರ್ಧಿನ್ ! ೨೧೧
ಶ್ರೀರಾಮಾನಂದ-ಗಂಗಾಪ್ಲಾವಿ-ನಾಮಾನಂದಭಕ್ಷಿ-ನಾದಪಕ್ಷಿ-ಶಿಷ್ಯಾನುರಾಗಪಕ್ಷಿ-ಭಕ್ಷ-

-ಮಧುರಗೀತ-ಪ್ಲಾವ-ಸಾರ-ರಾಗಗಂಗೇ ! ೨೧೨
ಗಾನಾನಂದಗಂಗಾತೀರ-ಘನಮೌನಾರಣ್ಯ-ಪ್ರಶಮ-ವಿಕೂಜಿತನಾಮ-ಸಂಗೀತಸ್ವನ ! ೨೧೩
ನಾದಮಯಜೀವನ-ಹಿಮೋತ್ಸಂಗ-ದಿವ್ಯಾನುಭೂತಿ-ಸುವಾಸ-ದೇವದಾರುಘನ-ಕೃತಿಘನ-

-ರಾಮಭಕ್ತಿಶಿಖರ-ಪ್ರಶಾಂತಿಪ್ರಾಂತ-ಮಧುರಗಾನ-ಪತಸ ! ೨೧೪
ನಾಮೋಚ್ಚಾರಣೋಚ್ಚ-ದೇವದಾರುವೃಕ್ಷ-ಹಿಮಪ್ರಶಾಂತಮನೋ-ಭಗವದ್ಗುಣ-ಸ್ವಾನುಭವ-

-ಮಿಷ್ಟಗಾನ-ಚಾರುಸ್ವರ-ನಾದಪತ್ರರಥ ! ೨೧೫
ರಾಗಹಿಮಾರಣ್ಯ-ಶ್ರೀರಾಮಮಧುರನಾಮ-ಮಧುರತರ-ಮದೋಲ್ಲಾಪ-ಗಾನಪತಂಗ-ಪತಂಗ-

-ಪತಂಗವಂಶಜ-ನಾಮಗಣ-ಮೃದುಮಧುರಕೂಜನ-ಕೃತಿಪರಿಕರ-ಹಿಮಕಂದರ-
-ಮದೋಲ್ಲಾಪೋಲ್ಲಕಸಿತ-ಭಕ್ತದೇವದಾರುಗುಲ್ಮ ! ೨೧೬

ಈಶ್ವರಾನುಭೂತಿ-ಹೈಮಕಲಶಾಭಿಷೇಚನ-ಜ್ಞಾನಸೌರಕಣಾವಾರಿತ-ಧ್ಯಾನಹಿಮವನ-
-ಸಿದ್ಧ್ಯಾನಂದ-ಮೃದುಮಧುರಗಾನ-ನಾದಮಧುಕಂಠ-ಸರಂಡ ! ೨೧೭

ಜ್ಞಾನಹಿಮ-ಭಕ್ತಿವನ-ನಾಮಕೂಜನಾಪರ್ಯಂತಾನುರಾಗ-ರಾಗವಿಹಗ ! ೨೧೮
ನಾದಹಿಮಕಟಕ-ನಾರಾಯಣ-ನಾಮಕೂಜನ-ಜ್ಞಾನಪಟಾಕ ! ೨೧೯
ನಾದಗಂಗೋಂಕಾರಶ್ರುತಿ-ಗೀತಾಮೃತ-ನಾಮಾನಂದ-ಸುಸ್ವರ-ವಿಕಿರ ! ೨೨೦
ನಾಮಗಂಗಾಶ್ರುತಿನಿನಾದ-ಜ್ಞಾನಹಿಮಾಲಯ-ಮೌನಾಕಾಶೋಡ್ಡೀನ-ನಾದಪತಂಗ ! ೨೨೧
ನಾದಹಿಮಶಿಖರ-ನಾಮಕೂಜನೋಂಕಾರೋತ್ಪತ ! ೨೨೨
ತಿಮಿರಯುಕ್ತ-ಮನೋಹಿಮಕಂದರ-ಡೀಯಮಾನ-ನಾದಾಭಾ-ಪತ್ರವಾಹನ ! ೨೨೩
ಮಾನಸ-ಹಿಮಾಲಯ-ಪ್ರಶಾಂತಿ-ಸೌವರ್ಣ-ಪ್ರಭಾತಾತಿಮಧುರ-ಗಾನವಿಗ ! ೨೨೪
ಮನೋಮೌನ-ಧ್ಯಾನ-ಹಿಮಶೈಲ-ಪ್ರವಣ-ಶೈಲ್ಯಸಾಧಾರಣ-ಲಡಹ-ನಾಮಗಣ-

-ಸುರಭಿಘನ-ದೇವದಾರುಘನ-ಕೀರ್ತನಘನಘನ ! ೨೨೫
ಗಾನಘನ-ದೇವದಾರುವನ-ಸಪ್ತಸ್ವರ-ವಿವಿಧ-ಪಕ್ಷಿನಾದ-ಮೃದುಮಧುರ ! ೨೨೬
ನಾದ-ಹಿಮಕಟಕಿ-ತಟ-ವಿವಿಧದ್ಯುತಿ-ಸಪ್ತಸ್ವರ-ಸೌರಭ-ಗಾನ-ದೇವದಾರುಗುಹಿನ ! ೨೨೭
ಶ್ರೀರಾಮಾನುಭೂತಿ-ಹಿಮಾಲಯ-ಭಕ್ತಿಗಂಗಾತೀರ-ಬಹುಲ-ನವನವ್ಯಕೃತಿ-

-ದೇವದಾರುವನ-ದಿವ್ಯಾಮೋದ ! ೨೨೮
ಮನೋಮಂಡಲ-ಗಾಢಭಕ್ತಿಸುವಾಸ-ಭಗವದನುಭೂತಿಪುಲಕ-

-ಕೃತಿ-ದೇವದಾರು-ವಿಪುಲಾನುಕರಣಾತಿಗ-ಗಾನ-ನಗ-ಘನಾಂತರ-
-ಸತತರಜತ-ಗಿರಿಕೂಟ-ಸ್ಫುರತ್ಪರಬ್ರಹ್ಮಸಂದರ್ಶನ ! ೨೨೯

ಮಾನಸೋತ್ಸಂಗ-ಶ್ರೀರಾಮ-ಸುಗುಣಾನುಭೂತಿ-ಕಷಾಯಾಸ್ತಾರ-ರಮಣೀಯ-ನಿರಪಾಯ-

-ಕೃತಿದೇವದಾರು-ಮಧ್ಯೋಪಾಂಶು-ನಾದಮಂದಾನಿಲ ! ೨೩೦
ಸಾಂಸಾರಿಕ-ಯಾತ್ರೋಷ್ಣ-ಪಾಂಶುಪಟಲಾವರಣ-ನಿವಾರಣ-ಸಂಗೀತ-ಪ್ರಾಂಶುಪ್ರಾಲೇಯಾಚಲ-

-ನವ್ಯ-ಭವ್ಯ-ಕೃತಿದೇವದಾರುವನ-ತಿಕ್ತ-ಶೀತ-ಹರಿನಾಮಾಹರ ! ೨೩೧
ಸಂಸಾರ-ಯಾತ್ರಾಯಾಸಾಪಹ-ಚಾರುಸಾರ-ರಾಗಸ್ವಾದುಪೂರ-ಕೃತಿನವ್ಯಸುಗಂಧ-

-ಹಿಮಾಲಯಾಹರ ! ೨೩೨
ಶೀತ-ನೀರವ-ಜ್ಞಾನಹಿಮಾಲಯ-ಪ್ರತ್ಯಗ್ರ-ಪ್ರಶಮಾಹರ ! ೨೩೩
ಘನಮೌನ-ಮನೋಹಿಮವನ-ದರಿ-ಬಹುಲತರ-ಪ್ರಶಸ್ತ-ಸಪ್ತಸ್ವರ-ದೇವದಾರುಘನ-ನಿಕ್ಷಣ-

-ಪ್ರಯುಕ್ತ-ಮಧುರತಮ-ಗಾನಧಾರ-ಘನಾಘನ ! ೨೩೪
ಸತ್ಕೀರ್ತನ-ಘನಾರಣ್ಯ-ಘನ-ಜ್ಞಾನಹಿಮಕುಲಾಚಲ-ನಿಲಾಯ-ಪ್ರಸಾದತಲ-

-ಗಾಢಪ್ರಶಾಂತಿಸರೋವರ ! ೨೩೫
ನಿಸ್ತರಂಗ-ನೀರವ-ಪ್ರಸನ್ನ-ಪ್ರಶಮ-ಮನೋಹಿಮಸರೋವರ-ಪ್ರತಿಬಿಂಬಿತ-ನಾಮಘನ-ಪ್ಲವಮಾನ-

-ಶ್ವೇತ-ಘನಾಘನ-ಘನಗಾನ-ನಾನಾರಾಗ-ಶೋಭನ-ಜ್ಞಾನಘನ-ನೀಲಗಗನ ! ೨೩೬
ಕೃತಿಹಿಮಕುಲಾಚಲ-ಜ್ಞಾನೋಚ್ಚ-ಶ್ವೇತಗಿರಿ-ಪ್ರತಿಫಲನ-ಶಮಸರೋವರ ! ೨೩೭
ಮಾನಸತಲ-ದೃಶ್ಯಮಾನ-ರಾಗಾಮೋದಘನಾಭಿರಾಮಾಭಿರಾಮ-ರಾಮಾನುಭೂತಿ-

-ಸಮುಚ್ಚಯಘನ-ದೇವದಾರುವನಾಗಣ್ಯ-ಗೀತಕುಲಾದ್ರ್ಯಂತರ-
-ಮಹೋನ್ನತ-ಜ್ಞಾನರಾಜಶೇಖರ ! ೨೩೮

ಜ್ಞಾನಘನನೀಲ-ವ್ಯೋಮಪರ್ಯಂತ-ನಾದಧವಲಾದ್ರಿ-ಕವಿಕಲ್ಪದ್ರುಮ-

-ಕಲ್ಪನಾತೀತ-ಸೌಂದರ್ಯ ! ೨೩೯
ಪಶುಮಾನವ-ಸಾಹಾಯ್ಯಾವಶ್ಯ-ವ್ಯಥೈಕನಿವಾರಣ-ಸಮಾಶ್ರಯ ! ೨೪೦
ಕೋಪವೇಲ-ಮನಸ್ಸಾಂತ್ವನಾನುಪಮ-ಪ್ರಕೃತಿಸೌಂದರ್ಯ-ದರ್ಶನ-ನಾದಹಿಮಾಲಯ ! ೨೪೧
ಜ್ಞಾನಹಿಮವನ-ತಪಃಪೀಡನ-ಸಾಂಸಾರಿಕ-ದುಃಖ-ಭಯ-ಭೀತೀತ್ಯಾದಿ-

-ರಾಕ್ಷಸಸಮೂಹ-ಭಕ್ಷಣ-ಜೀವನ-ಸವನ-ರಕ್ಷಣ-ಭೀಮಾಕಾಲೀ-ಭೀಮಾಕಾಲೀ-
-ಭದ್ರಭ್ರಾತ್ರನುಗ್ರಹದ-ಭದ್ರಕೀರ್ತನಾಚಾರ್ಯದೇವ ! ೨೪೨

ಸಪ್ತಸ್ವರ-ಜ್ವಾಲಾಮುಖ-ಸಂಗೀತಜ್ಞಾನ-ಜ್ಯೋತಿಃಪುಂಜ ! ೨೪೩
ಲೋಕಕಾನನ-ಸಂಭ್ರಮಣ-ಸಂತಪ್ತಮತಿ-ಶೀತ-ಮತಿಕಿರಣಸುಖ-ಕೃತ್ಯುದ್ಭಿದ-

-ನಾಮಕುಸುಮ-ಪ್ರವಣ-ಸಂಗೀತಹಿಮಾಲಯ ! ೨೪೪
ಮನಃಪ್ರಕೃತ್ಯಖಂಡವಿಸ್ತೀರ್ಣ-ಶೀತ-ಸಿತ-ರಾಗಕಿರಣ-ಸ್ನಾಪನ-ಸಾಂತ್ವನ-

-ನಾದಪೂರ್ಣಚಂದ್ರ ! ೨೪೫
ಮೌನಮನೋಽಂತರ್ಹಿಮಾಲಯ-ಸತತದೃಶ್ಯಮಾನ-ಜ್ಞಾನತೌಷಾರೋಚ್ಛ್ರಾಯ ! ೨೪೬
ಮನೋಮೌನಾಂತರ್ಹಿಮಾಲಯ-ಕ್ಷಿತಿಜಾರೋಹಣ-ಸತತಾತ್ಮಾನಂದ-

-ತುಷಾರ-ಕುಲಾಚಲೇಶ್ವರದರ್ಶನ ! ೨೪೭
ನಾನ್ಯಗತಿ-ಮನೋಽನುರಾಗ-ಘನನೀಲ-ವಿಹದ್ವಯಸ-ಸತತದರ್ಶನ-

-ನಾದಬ್ರಹ್ಮ-ಸತತತುಷಾರ-ತಾರಶಿಖರ ! ೨೪೮
ಮನೋಹಿಮಮೌನಾಚಲ-ಸುಗಂಧ-ದೀರ್ಘ-ದೇವದಾರುದಿವ್ಯ-ಕವಿಮನಸಿಜ-ಬೀಜ ! ೨೪೯
ಪ್ರಾಣದ-ನಾಮಕುಸುಮ-ಸಂಕೀರ್ಣ-ಕೃತಿಹಿಮ-ಜಂಗಲ-ಭಾವಿತ-ಶಿಶಿರ-ಸಂಗೀತಪ್ರಾಣ-

-ಸಂಗೀತಪ್ರಾಣ-ಸಂಗೀತಪ್ರಾಣ ! ೨೫೦
ಸಂಗೀತಪ್ರಾಣ-ಭಾವ-ರಾಗ-ತಾಲಾಮೋದ-ಚತುರ್ಧಾಮ-ನಾದೋಂಕಾರಶ್ರುತಿ-ಶುದ್ಧಶ್ವೇತಾಲಯ !

೨೫೧
ಜ್ಞಾನಹಿಮ-ಮೌನವನ-ಧ್ಯಾನಘನ-ನಾದಘನ-ನಾಮಘನ ! ೨೫೨
ದಮ-ಶಮ-ಹಿಮವನ-ಧ್ಯಾನಸುಖ-ನಾಮಗಾನ-ಭಜನ-ಗಂಗಾಸ್ನಾನಸುಖ ! ೨೫೩
ಧ್ಯಾನಗಂಗಾಸ್ನಾನಸುಖ-ನಾಮಗಂಗಾಪಾನಸುಖ-ನಾದಗಂಗಾ-ದಿವ್ಯಜ್ಞಾನಗೋಮುಖ ! ೨೫೪
ಸಂಗೀತಾನಂದ-ಪ್ರವಹಾಲಕಾನಂದಾ-ಸಾಹಿತ್ಯಾತಿರಮ್ಯ-ಮಂದಾಕಿನೀ-

-ಲಯಾತ್ಮಲಯಾವಹ-ಭಾಗೀರಥೀ-ಭಾವಾತಿಮಧುರಗೀತ-ಗೀತಾಚಾರ್ಯ-

-ಕ್ರೀಡಾವಿಹಾರ-ಯಮುನಾ-ಚತುರ್ಧಾಮ-ವಿಶಿಷ್ಟ-ನಾದಹಿಮಾಲಯ ! ೨೫೫
ಅವಿಮುಕ್ತ-ಮುಕ್ತಿದಾಯಕ-ರಘುನಾಯಕ-ಪಾದಯುಗಲ-ಜ್ಞಾನಭಾಗೀರಥೀ-

-ಗಾನಾಲಕಾನಂದಾ-ಸಂಗಮ-ಸಂಗೀತಗಂಗಾಕ್ಷೇತ್ರ-ನಾದದೇವಪ್ರಯಾಗ ! ೨೫೬
ನಾರದಗಾನಲೋಲ-ನಾಮಲೋಲ-ಧ್ಯಾನಪರ-ನಾದತನುಶ್ಶಂಕರ-ಕೇದಾರಕ್ಷೇತ್ರ-ಸಪ್ತಸ್ವರವಿದ್ಯಾ-

-ಮಂದಾಕಿನೀ-ಬದರೀನಾಥ-ಪದಭಕ್ತ್ಯಲಕಾನಂದಾ-ಸುಸಂಗಮ-

-ಸಂಗೀತಕೋಲಾಹಲ-ಲಾಸ್ಯ-ಭಾವರುದ್ರಪ್ರಯಾಗ ! ೨೫೭
ಕರ್ಣಸೂನು-ವಂಶತಿಲಕ-ಲಾಲನ-ರಾಗಪಿಂಡಾರ-ಲಾಲಿತ-ನುತಿಗಾನ-ಪಿಂಡಾರೀಗಂಗಾ-

-ನಾಮಾನಂದಾಲಕಾನಂದಾ-ಸಂಗಮ-ರಾಗಕರ್ಣಪ್ರಯಾಗ ! ೨೫೮
ನಂದನಂದನಾನಂದನ-ನಂದವನ-ವಾಕ್ಸರಣಿ-ಕೃತಿರಮಣೀಯ-ನಂದಾಕಿನೀ-

-ಜ್ಞಾನಗಂಭೀರಾಲಕಾನಂದಾ-ಸಂಗಮ-ಗಾನಾನಂದ-ನಂದಪ್ರಯಾಗ ! ೨೫೯
ಮಾನಸ-ಪಾವಿತ್ರ್ಯ-ಧವಲಗಿರಿಪ್ರಭವ-ವೇದವೇದಾಂತಸಾರ-ಸತ್ಸಾಹಿತ್ಯ-

-ಧೌಲೀಗಂಗಾ-ರಾಗಸಾರಾಲಕಾನಂದಾ-ಸಂಗಮಾಜಸ್ರಧಾರಾ-
-ಗಾನಪ್ರವಾಹಾಭಿಷಿಕ್ತ-ವಿಷ್ಣುಪಾದ-ವಿಷ್ಣುಪ್ರಯಾಗ ! ೨೬೦

ಲೌಕಿಕಕೂಪ-ನಿಮಗ್ನ-ಕರಾಲಂಬನ-ಪರಬ್ರಹ್ಮಾನುಭವ-ಹಿಮಾರೋಪಣ-

-ಶ್ರೀಲಕ್ಷ್ಮೀನೃಸಿಂಹ-ನಿರಂತರವಾಸ-ಜ್ಞಾನಜ್ಯೋತಿರ್ಮಯ-ರಾಗಹೃತ್ಪೀಠ ! ೨೬೧
ನರನಾರಾಯಣ-ನಿಯತಯುತ-ತಪೋಧಾಮ-ಬದರೀಧಾಮ-ನಿಯತಮನೋಧಾಮ-

-ನಿಯತಮನೋಧಾಮಯುತನಾರಾಯಣ ! ೨೬೨
ನರನಾರಾಯಣಾತ್ಯಂತ-ಬಾಂಧವ್ಯ-ಪ್ರಕಟನ-ಪಾವನ-ಬದರೀಧಾಮಪಾವನ-

-ನಾರಾಯಣನಾಮಕೀರ್ತನ ! ೨೬೩
ನರನಾರಾಯಣ-ಪರ್ವತದರೀ-ಬದರೀಧಾಮ-ಪಾವನ-ಮನೋಧಾಮ-ಧ್ಯಾನೋಂಕಾರಶ್ರುತಿ-

-ಗಾನಾಲಕಾನಂದಾಭಿಷಿಕ್ತ-ನಾರಾಯಣ-ಮಂಗಲವಿಗ್ರಹಾರ್ಚನ-
-ನವನವ್ಯಾಕ್ಷೋಭಾತಿಸೌರಭ-ನಾಮಕುಸುಮ-ರಾಗರಾಗಜಾಲ-ಕೃತಿಜಾಲ ! ೨೬೪

ಮನಸ್ತಪ್ತಕುಂಡಾತಿಸಮೀಪ-ಕವಿತಾ-ರಸಾತಿ-ಶೀತ-ದಿವ್ಯನಾಮ-

-ಕೀರ್ತನಾಲಕಾನಂದಾಪ್ರವಾಹ ! ೨೬೫
ಶ್ರೀಮನ್ನಾರಾಯಣ-ಪ್ರತ್ಯಕ್ಷಸ್ಥಲ-ಮನೋಧಾಮ-ಪಾವನಕರ-

-ಗೀತಾಲಕಾನಂದಾಪ್ರವಾಹ ! ೨೬೬
ನಾದಹಿಮಾಲಯ-ನಾನಾರಾಗ-ಶಿಲಾಖಂಡ-ವಿವಿಧ-ಕೀರ್ತನ-ವಾಗ್ಜಾಲ-

-ಶ್ರೀಮನ್ನಾರಾಯಣ-ಮಂಗಲವಿಗ್ರಹ-ತಕ್ಷಕ ! ೨೬೭
ವ್ಯಾಸಾಚಾರ್ಯ-ಕೃತೇತಿಹಾಸ-ಸರ್ವೋಪದೇಶ-ಸಂವಿದ್ಧ-ಸರಸ್ವತ್ಯನುಗ್ರಹದ-

-ಜಯಕರ-ನಾರಾಯಣ-ನಾಮವಾರ-ನಮಸ್ಕಾರಾತಿರಸ-ಸತ್ಕೀರ್ತನ-
-ಮನೋಗುಹಾ-ದೀಪನ-ನರೋತ್ತಮಾವತಾರ ! ೨೬೮

ಐಹಿಕ-ಸಂಕಟ-ಪರ್ವತ-ತಟ-ವಿಪತ್ತಿ-ಭೀಮಪ್ರವಾಹ-ಪಾರೋಪಕಾರ-ಭೀಮಪರಾಕ್ರಮ-

-ನಾಮಗಾನ-ಪಾಷಾಣಖಂಡ-ಪಿಂಡಲ ! ೨೬೯
ಕವಿತಾರಸೋದ್ರಿಕ್ತ-ವಾಗ್ವಸುಧಾರಾ-ಸಾರ-ಸರ್ವದಿಕ್ಪರಿವಾರಕ-ದಿವ್ಯಾನುಭೂತಿ-

-ಹಿಮಶಿಖರ-ಶ್ರೀರಾಮಚಂದ್ರನುತಿ-ಚಂದ್ರಹಾಸ-ರಸಸ್ರವ-

-ಗಾನಾಲಕಾನಂದಾಲೌಕಿಕ-ರಮಣೀಯ ! ೨೭೦
ನಾದರಸಾನುಭೂತಿ-ರಸಶಿಖರ-ಕೀರ್ತನ-ವಸುಧಾರಾಸಾರ ! ೨೭೧
ಸಂಸಾರಾಶುಗ-ಸಂಭ್ರಾಂತೈಕೈಕಚ್ಛಾಯ-ಜ್ಞಾನಹಿಮಗಹ್ವರ ! ೨೭೨
ನಾದಬ್ರಹ್ಮ-ಸಾಕ್ಷಾತ್ಕಾರ-ಹಿಮಾಲಯಾರೋಹಣೋಚ್ಛ್ವಾಸಿತ-ದುರ್ಗ-ತುಷಾರವರ್ಷ-

-ವಿಡಂಬಿತೈಕಾಗ್ರ-ಶಿಷ್ಯಾಗ್ರಣ್ಯಾಶ್ವಾಸನೇಷಚ್ಚಂಡ-ಭಾಸ್ಕರ ! ೨೭೩
ದಿವ್ಯಾನುಭೂತಿ-ಹಿಮಾರೋಹಣ-ಪರಿಶ್ರಮ-ಪರಿವಾರಣ-ಮನಃಪ್ರಶಮನ-ಮಧುಕೃತಿ-

-ಘನಾರಣ್ಯ-ಚಿತ್ತೋನ್ನಮನಾತ್ಯುತ್ಕೃಷ್ಟ-ಮಾನಸ-ಕರಾಲ-ಧವಲ-
-ಧರಾಧರ-ಶಿಖರ-ಪ್ರಸ್ರವ-ಗಾನಗಂಗೋಂಕಾರಶ್ರುತಿ-ಮನೋಲಯ-ಗುರುವರ ! ೨೭೪

ಐಹಿಕ-ಹಿಮಾರಣ್ಯಾಜ್ಞಾನಾಂಧಕಾರಾವಸನ್ನ-ಪ್ರಣಯನ-ಕೃತ್ಯುಲ್ಮುಕ-
-ಜ್ಞಾನಾಂಶೂದ್ದ್ಯೋತಿತ-ನಾದಬ್ರಹ್ಮಾನಂದ-ಕನಕಗಿರಿ-ಶಿಖರಾಸಾದನ-ಸದ್ಗುರೋ ! ೨೭೫

ನೀಲಗಲ-ರಸಿತ-ನಾಮರಸ-ಭರಿತ-ಗಾನಘನ-ಪ್ಲವನ-ನೀಲವಪುಷರಸ-ಸ್ವಾನುಭವಘನ-
-ನೀಲತರ-ಗಗನ-ನಾದಘನ-ನೀಲನೀರದ ! ೨೭೬

ಗಾನಘನ ನೀಲಗಗನ-ಗಾರುಡಶ್ವೇತಕ-ಶೋಭಮಾನ-ರಾಗರಾಗನೇತ್ರ-
-ಗರುಡವಾಹನ-ರಾಗರಾಗಶ್ವೇತ ! ೨೭೭

ನಾದಹಿಮಾಲಯ-ಜ್ಞಾನವ್ಯೋಮ-ರಾಗ-ಕೃಷ್ಣಘನ-ಘನಮಧ್ಯ-ಕವಿತಾ-ವೈಶಿಷ್ಟ್ಯ-
-ಕಕಂದ-ರಸಪ್ರಾಂತ-ಗೀತಾರ್ಜುನಶ್ವೇತ ! ೨೭೮

ಮನೋಹಿಮಾಲಯ-ತಮೋಮೇಘ-ಸಂಹತಿ-ಮಧ್ಯೈಕಾರ್ಜುನ-ಸತ್ತ್ವಶ್ವೇತ ! ೨೭೯
ಜ್ಞಾನಾನಂದ-ಘನ-ಘನನೀಲಾತ್ಮಾನುಭವ-ಗಗನ-ಪ್ಲವನ-ನಾದಾನಂದಘನ-ಶುಭ್ರಘನ ! ೨೮೦
ಸ್ವಾನುಭೂತಿ-ಮನೋರಮ-ರಾಮಭಕ್ತಿ-ಹಿಮಾಲಯ-ಗಾನರಕ್ತಿ-ಪುಷ್ಪಕಟಕ ! ೨೮೧
ಈಶ್ವರಾನುಭವ-ನೀಲಗಗನ-ಘನಗಾನ-ನೀಲಘನ-ಪರಿಪೇಲವ-

-ಭಾವಶ್ವೇತ-ಸಹಜಾಂತರ್ಜ್ಞಾನ-ಪರಿವರಕ-ಹಿಮಶಿಖರಗಣ-

-ದಿವ್ಯದರ್ಶನಾನಂದ-ಕನಕಾಭ-ನಭೋಮಾನ-ಧೀಘನ-ನೀಲಧರ-
-ಧಾರಾಸಾರ-ಲಕ್ಷ್ಮಣಾಗ್ರಜಾನುರಾಗ-ರಾಗಗಂಗಾನೀರ-ಸ್ವರಸಾಹಿತ್ಯರೌಪ್ಯ-
-ಹೀರಸ್ಫುರಣ-ನಾಮಗಣ-ನಾನಾರಾಗಕೃತಿ-ರಾಗಪುಷ್ಪಾವಲಿ-ಪರಿಕರ-ಪ್ರಫುಲ್ಲ-
-ಚಾರುಸ್ಮಿತ-ಪುಷ್ಪೋಪತ್ಯಕಾತಿ-ಮನೋಹರ-ರಮಣೀಯ ! ೨೮೨

ನೀಲನಗಧರ-ತನು-ನೀಲನಗಸ್ಫುರ-ಕೃತಿ-ಶ್ವೇತಮುತ್ಯಸರ-ರಸಗಂಗಾ-
-ರಾಗಸಾರ-ರಾಮನಾಮಗಾನ-ಹೀರಹಾರ ! ೨೮೩

ನೀಲಾಭ-ಸುಶೋಭ-ಶ್ರೀರಾಮ-ಶೋಭನ-ಶ್ವೇತಾಭ-ಮುತ್ಯಸರ-ಸತ್ಕೃತಿಸಾರ ! ೨೮೪
ರಾಗ-ಘನ-ನೀಲಧರ-ಜ್ಞಾನ-ಫೇನದ್ಯುತಿ-ಧವಲಸರ-ನಾಮಗಾನ-ಗಂಗಾಸಾರ ! ೨೮೫

ಜಪ್ತನಾಮತಾರಕ-ತಾರಾಗಣ-ಶತಕೋಟಿ-ಸ್ಫುರದಮೃತಗಾನ-ಶೀತಕಿರಣ-

-ಕ್ಷೀರವರ್ಷಸ್ನಾತ-ನಾದಹಿಮಾಲಯ-ಮಾಪಿತ-ನಾರಾಯಣಾತ್ಮಾನು-
-ಭೂತ್ಯದ್ಭುತಾನಂದ-ನೀಲವ್ಯೋಮ-ವೈಶಾಲ್ಯ ! ೨೮೬

ಮರಕತಮಣಿವರ್ಣ-ಶ್ರೀರಾಮನುತಿ-ರಾಗಕೃತಿ-ಹಿಮಮಾಲಾ-ಮರಕತಮಣಿ-

-ರಾಗರಾಗ-ರಾಗಸರೋವರ ! ೨೮೭
ಅನುರಾಗಸರೋವರ-ಮಾನಸಾದರ್ಶತಲ-ನಾಮಕಲಧೌತಮಯ-

-ಸ್ತುತಿಕಲ್ಲೋಲಾಭ್ಯರ್ಚಿತಾಭಿರಾಮ-ರಾಮರಾಗ-ರಾಕಾಚಂದ್ರ ! ೨೮೮
ಅಭಿರಾಮ-ರಾಮರಾಕಾಚಂದ್ರಾಭಿನಂದನ-ಮಾನಸಾದರ್ಶತಲ-ನಾಮಕಲಧೌತಮಯ-

-ಗಾನಕಲ್ಲೋಲ-ಜ್ಞಾನಹಿಮ-ನಾದಹೈಮಸರೋವರ ! ೨೮೯
ಶ್ರೀರಾಮಚಂದ್ರ-ಹಿಮಕಿರಣ-ಹೀರಸ್ಫುರಣ-ರಾಗಾನುರಾಗ-ರಾಗ-ಧವಲ-ತರಲ-ತರಂಗ-

-ಮನೋಹಿಮ-ಹೈಮರಾಗಸರೋವರ ! ೨೯೦
ಮನೋಹಿಮ-ಜ್ಞಾನಸರೋವರ-ಪ್ರತಿಬಿಂಬಿತ-ಸಂಗೀತ-ಹಾಟಕಬಿಂಬ-ಶ್ರೀಸೀತಾರಾಮಚಂದ್ರ !೨೯೧
ಸತ್ಕೀರ್ತನ-ಘನಾರಣ್ಯ-ಘನ-ಜ್ಞಾನಹಿಮಕುಲಾಚಲ-ನಿಲಾಯ-ಪ್ರಸಾದತಲ-

-ಗಾಢಪ್ರಶಾಂತಿಸರೋವರ ! ೨೯೨
ನಿಸ್ತರಂಗ-ನೀರವ-ಪ್ರಸನ್ನ-ಪ್ರಶಮ-ಮನೋಹಿಮಸರೋವರ-ಪ್ರತಿಬಿಂಬಿತ-ನಾಮಘನ-ಪ್ಲವಮಾನ-

-ಶ್ವೇತಘನಾಘನ-ಘನಗಾನ-ನಾನಾರಾಗ-ಶೋಭನ-ಜ್ಞಾನಘನ-ನೀಲಗಗನ ! ೨೯೩
ಕೃತಿಹಿಮಕುಲಾಚಲ-ಜ್ಞಾನೋಚ್ಚ-ಶ್ವೇತಗಿರಿ-ಪ್ರತಿಫಲನ-ಶಮಸರೋವರ ! ೨೯೪
ಪರಮಾರ್ಥ-ಹಿಮಾರೋಹಣ-ಸಾಧನಾ-ಪರಿಶ್ರಮೋಪಶಾಂತ್ವನ-

-ಜ್ಞಾನಹೈಮಕುಂಡ-ಪ್ರಶಾಂತಿ-ಹಿಮಸಲಿಲ ! ೨೯೫
ಧ್ಯಾನಪ್ರಸನ್ನ-ಮನೋಹೈಮಸರೋವರ-ಪ್ರತಿಬಿಂಬಿತ-ಮೌನಹಿಮ-

-ನಾದತೌಷಾರೋಂಕಾರರೂಪ ! ೨೯೬
ನವ್ಯಪ್ರಶಾಂತಿ-ಶೀತಲಸಮೀರ-ಘನಮೌನ-ಪ್ರವಣ-ಗಾನ-ಪ್ರಾಣಾತ್ಮಾನುಭವ-

-ಪ್ರಾಲೇಯಕುಲಾಚಲೇಶ್ವರದರ್ಶನ-ಕವಿಮಾನಸ-ಶುದ್ಧಶ್ವೇತ-ತೌಷಾರಾಭಿಷಿಕ್ತ-
-ನಾದೋತ್ತುಂಗನಾಥ ! ೨೯೭

ತ್ರಿತಾಪಾರ್ತಿಹರ-ತ್ರಿಲೋಕಾಧಿಪತಿ-ತ್ರಿಯುಗಿನಾರಾಯಣ-ನಾಮಗಾನ ! ೨೯೮
ಜ್ಞಾನಕೇದಾರಮಾರ್ಗಣೀ-ನಾಮಗಾನ-ಮಂದಾಕಿನೀನಾದ ! ೨೯೯
ಜ್ಞಾನಕೇದಾರ-ನಾದಮಂದಾಕಿನೀತೀರ-ನಾಮಮಂದಾನಿಲ ! ೩೦೦
ಜ್ಞಾನಕೇದಾರನಾಥಾರ್ಚನ-ನಾದಬ್ರಹ್ಮಕಮಲ-ರಾಗರಾಗ-ರಾಗವಾಸ-ರಾಗಮಾನಸ-

-ರಾಗಸುವಾಸ ! ೩೦೧
ಜ್ಞಾನಕೇದಾರ-ಮೌನಹಿಮೋಪಾಂತ-ರಾಗಹಿಮಕಿರಣ-ವರ್ಷಣ-ರಾಗರಾಗ-

-ರಾಗರಾಕಾರಾಗ ! ೩೦೨
ಶಿವಶಂಕರ-ನಾದತನುರ್ಹಿಮ್ಯಾಲಯ-ಜ್ಞಾನಸತತಶ್ವೇತ-ಶೇಖರ-ಹೈಮರಾಜತ-

-ಹಿಮಾಮೃತಕರವರ್ಷ-ಸ್ನಾಪನ-ರಾಮರಾಗ-ರಾಗರಾಗ-ರಾಕಾಶಶಿಕಿರಣ ! ೩೦೩
ದುರಿತ-ತುಹಿನಾತಿಪಾತ-ದುರ್ಗಮ-ಶಿಶಿರಾತಿವಾತ-ಪ್ರಕಂಪಿತ-ಪಥಭ್ರಂಶ-ಪರಿಭ್ರಮಿತ-

-ನಿರುಪಾಯೈಕಾಬಲಾನುಯಾಯಿ-ಕರಾಲಂಬನ-ನಿರಾಮಯ-ನೇತೃ-ಸದ್ಗುರೋ ! ೩೦೪
ಮೋಕ್ಷಗಂಗಾಮೂಲ-ಜ್ಞಾನಗೋಮುಖ ! ೩೦೫
ಮನೋಮೌನ-ಹಿಮಸಂಹತಿ-ಧ್ಯಾನಗೋಮುಖ ! ೩೦೬
ಧ್ಯಾನಗೋಮುಖ-ಪ್ರವಹ-ಗಾನಗಂಗೇ ! ೩೦೭
ಶ್ರೀರಾಮ-ಸತ್ಪಾದ-ಧ್ಯಾನಗೋಮುಖ-ಪ್ರಸರ-ಸುರಗಾನ-ಗಂಗಾಪ್ರವಾಹ ! ೩೦೮
ಧ್ಯಾನಪರಿಶುದ್ಧ-ತೌಷಾರ-ಪರೀವಾಹೋಂಕಾರನಾದಗಂಗೇ ! ೩೦೯
ದಿವ್ಯಾನುಭೂತಿಗೋಮುಖ-ಸ್ರಾವೋಂಕಾರನಾದಗಂಗೇ ! ೩೧೦
ಧ್ಯಾನಗೋಮುಖ-ಪ್ರಶಾಂತ-ಹಿಮನಕ್ತಾದ್ಭುತಶೋಭ ! ೩೧೧
ಧ್ಯಾನಗೋಮುಖ-ಘಾಂಷಣೋಂಕಾರನಾದ-ಗಂಗಾಸ್ಮಿತ-ಶ್ರೀರಾಮಚಂದ್ರ-

-ಸಿತಹಿಮರಾತ್ರಿ-ತೂಷ್ಣೀಂಸ್ಥಾನ ! ೩೧೨
ಅಂತರ್ಲಯೋಂಕಾರಶ್ರುತಿ-ಧ್ಯಾನಗೋಮುಖ-ಘಾಂಷಣ-ನಾದಗಂಗಾ-ಲಾಸ-ಸಸ್ಮಿತ-

-ಸಸ್ಮಿತಶ್ರೀರಾಮಚಂದ್ರ-ದ್ಯುತಿಲಸತ್ಕವಿತಾಪ್ರೇರಣ-ತುಹಿನಗಿರಿಶಿಖರ-
-ಮನೋಹಿಮಾಲಯ-ನಾದಪ್ರಶಮ ! ೩೧೩

ಪರಿವಾರಣ-ದಿವ್ಯಾನುಭೂತಿ-ಹಿಮಶಿಖರ-ಶ್ರೀರಾಮಚಂದ್ರ-ಮೃದುಸ್ಮಯ-ವಿಸ್ಮಯ-

-ಹರ್ಷಕಾರ-ತಾರಸ್ಫುರನ್ನಾಮತಾರಕ-ತಾರಾಗಣ-ನಾದಾನಂದ-ನೀಲವಿಯತ್ಪ್ಲವನ-
-ನಾಮಾನಂದಶ್ವೇತ-ಧ್ಯಾನಗೋಮುಖ-ಪ್ರವಹ-ನಾಮಕೀರ್ತನ-ಗಂಗೋಂಕಾರಶ್ರುತಿಸುಖ-

-ಮೌನಹಿಮಾಲಯಾಲೌಕಿಕಾದ್ಭುತ-ಲಾವಣ್ಯ ! ೩೧೪
ದಿವ್ಯಾನ್ವೇಷಣಾಖಂಡ-ದಿವ್ಯ-ಘನನೀಲೋಜ್ಜ್ವಲ-ಜ್ಞಾನಪ್ರಾಲೇಯಮಯ-

-ಗಾನಗಂಗಾವಾಹ-ಮೌನನೀಹಾರ-ಕುಲಧರಾಧರಾದರಣೀಯ ! ೩೧೫
ಜ್ಞಾನತಪೋವನ-ನಾದಪ್ರಶಾಂತಿಲಯ ! ೩೧೬
ನಾದಹಿಮ-ತಪೋವನ-ಜ್ಞಾನಪ್ರಶಾಂತಿ-ಸರೋವರ-ಪ್ರತಿಬಿಂಬಿತ-ತಾರ-

-ತಾರಕನಾಮಾನಂದಾನುಭವ-ಶಿವಲಿಂಗಶಿಖರ ! ೩೧೭
ಮನಸ್ತಪೋವನ-ಲಯಸರೋವರ-ಪ್ರತಿಫಲಿತ-ಜ್ಞಾನಶ್ವೇತಾಚಲ ! ೩೧೮
ಸತ್ತ್ವಶ್ವೇತ-ಹಿಮಮಾಲಾ-ಶೋಭಿತ-ನಾದಾತಿನೀಲಾಂತರಾಲ ! ೩೧೯
ಜ್ಞಾನನೀಲಾಕಾಶ-ಶ್ವೇತಮುತ್ಯಾಹಾರ-ಮನೋಹರ-ನಾದಹಿಮ್ಯಕುಲಶೈಲ ! ೩೨೦
ಮಹನ್ನೀಲದಿವ್ಯ-ದಿವ್ಯಪ್ರಾಲಂಬ-ಕಮನೀಯ-ನಾದಹಿಮಕುಲಾಚಲ ! ೩೨೧
ಸ್ವಾನುಭೂತಿಹಿಮಾಲಯ-ಧ್ಯಾನೋಷಃಪ್ರಶಾಂತಿ-ಜ್ಞಾನಘನ-ನೀಲಗಗನ-

-ಜಾಂಬೂನದದ್ಯುತಿ-ಜ್ವಾಲ-ಪ್ರಣವನಾದ-ಪಯೋದ ! ೩೨೨
ಪರಿವಾರಣ-ಜ್ಞಾನಶ್ವೇತಾಂಬರ-ನಾದಾಚಲ-ಪ್ರವಹ-ಭರ್ಮ-ಶುಭ್ರಾಂಬರ-ಲಸದ್ರಾಗಗಂಗಾ-

-ವಿಪ್ರಕೃಷ್ಟ-ಹಿಮದ್ರೋಣಿ-ಕೀರ್ತನಘನ-ಸರಲ-

-ಭೋಜವನಾಖಂಡವಿಸ್ತೀರ್ಣ-ವ್ಯಾಪ್ತ-ಗಾಢಪ್ರಶಾಂತಿಲಯ-

-ನಾದಹಿಮಾಲಯಾಸಂಗತ-ದಿವ್ಯಾನುಭವ ! ೩೨೩
ಪರಮಾನಂದ-ಘನನೀಲ-ವಿಯನ್ಮಾಪನ-ಪ್ರಾಶಸ್ತ್ಯ-ಪ್ರಾಲೇಯ-ಸಾನು-ಪರೀತ-ಕೃತಿಪ್ರವಣ-

-ದಿವ್ಯಾನುಭೂತಿ-ಹಿಮಾಲಯ-ನರ್ತನ-ನಿರ್ಝರಾಜರ-ನಾದಗಂಗೇ ! ೩೨೪
ಗಾಢಮೌನ-ಧ್ಯಾನತೌಷಾರ-ಸಂಹತಿ-ಪ್ರಭವ-ದಿವ್ಯಾನುಭೂತಿ-ಧಾರಾಸಾರ-

-ಕೃತಿಸಂಹತಿ-ಸಂಗತ-ನಾದಗಂಗಾಪ್ರವಾಹ ! ೩೨೫
ಗಾನ-ಗಂಗೋತ್ತರೀ-ಕ್ಷೇತ್ರ-ರಮ್ಯ-ನಾದಗಂಗಾ-ಗಂಭೀರ-ರಾಗ-ದೇವದಾರುವನ-ವಾಸ-

-ಪ್ರಶಾಂತಿಲಯ-ಕೀರ್ತನಜಾಲ-ನಾನಾಶಿಲಾಖಂಡ-

-ದಿವ್ಯನಾಮಗುಣ-ತ್ವಕ್ಷಣ-ಲಾವಣ್ಯ ! ೩೨೬
ಪ್ರಾವಣ್ಯಭರಿತ-ಭಾವನಾಹರಿತ-ಸಾನು-ದಿವ್ಯಾನ್ವೇಷಣ-ತೌಷಾರಾಲಯ-ಧ್ಯಾನಮಾನಸ-

-ಕೇದಾರಸರೋವರ-ಪ್ರಸತ್ತಿ-ಪ್ರತಿಬಿಂಬಿತ-ನಾದಹೈಮಸಾನೋ ! ೩೨೭
ಜ್ಞಾನಕೇದಾರಗಂಗಾ-ಗಂಗಾಭಾಗೀರಥೀಲಯ-ರಾಗಸಂಗಮ-ಗಾನಗಂಗೋತ್ತರೀ-ಕ್ಷೇತ್ರಲಾವಣ್ಯ !

೩೨೮
ಶ್ರೀರಾಮಹೇತಿ-ಹೇಮ-ಹೀರ-ಗೌರ-ಗೀತತರಂಗ-ಸ್ಫುರಣ-ರಾಗರಾಗಮಯ-ನಾದೋಂಕಾರಗಂಗೇ !

೩೨೯
-

ಮನೋವೇಗಸ್ತಂಭನ-ಮಹಾವೇಗಸ್ಯಂದನ-ಬಹುರಾಗ-ರಾಗರಾಗಗಂಗೇ ! ೩೩೦
ಮನೋಲಯ-ಗೌರೀಕುಂಡ-ನಾದೋಂಕಾರಲಯ-ಘಾಂಷಣ-ರಾಗವರ್ಷ ! ೩೩೧
ಗಾನಗಂಗಾ-ಗೌರೀಕುಂಡ-ಸಪ್ತಸ್ವರ-ರಾಗಜಾಲ-ಸುರಧನುಸ್ಸೌಂದರ್ಯ ! ೩೩೨
ರುಗ್ಮ-ರೂಪ್ಯ-ಹರೀಂದ್ರನೀಲ-ನೀಲಪಾಟಲ-ಪೀತಲ-ನಾನಾರಾಗ-ರಾಗಭಾಸಮಾನ-ನಾದಗಂಗೇ !

೩೩೩
ಸ್ಫುರದ್ರಾಗಲಹರ್ಯೋಂಕಾರನಾದಗಂಗೇ ! ೩೩೪
ಗಾನಗೌರೀಕುಂಡ-ಸತ್ಕೀರ್ತನಶಿಲಾಖಂಡ-ನಾನಾರಾಗನಾಮರೂಪ-

-ಲಕ್ಷಣ-ತಕ್ಷಣ-ಕಾವ್ಯಗಂಗೇ ! ೩೩೫
ಗಾನಗಂಗೋತ್ತರೀ-ರಾಗದೇವದಾರುವನ-ನಾದಪ್ರಶಾಂತಿ-ಮೌನಲಯ ! ೩೩೬
ರಾಗಗಂಗೋತ್ತರೀ-ಕೃತಿದೇವದಾರುಗಹನ-ಪ್ರಶಮ-ಮೃದುಶೀತವಾತ-ದಿವ್ಯಸೌಗಂಧ್ಯ ! ೩೩೭
ರಾಗ-ರುದ್ರಗಂಗಾನುರಾಗ-ಭಾಗೀರಥೀ-ಸಂಗಮ-ದರ್ಶನ-ದಿವ್ಯಗೀತ-

-ಪಾಂಡವಾಂಗನ-ತಪಃಪುಣ್ಯಕ್ಷೇತ್ರ ! ೩೩೮
ವಿಕ್ಷೇಪಗಣ-ವಿದೂರಾಜ್ಞಾತವಾಸ-ಮನಸ್ತಪೋರಂಧ್ರೈಕಾಂತ-ಸುಖಪ್ರದ-

-ಪ್ರಶಾಂತಿ-ಪಾಂಡವಾಂಗನ-ಪ್ರಾಂಗಣ-ಮಧುರಗೀತಗಂಗೇ ! ೩೩೯
ದೇವದಾರು-ಕೃತಿಜಂಗಲ-ದಿವ್ಯಾನುಭೂತಿ-ಗಾಢ-ಹಿಮಕಂದರ-ರಾಗಲಾಸ-ಜಾಹ್ನವೀ-

-ಭಾವಲಯಭಾಗೀರಥೀ-ಸಂಗಮ-ಗಾನಗಂಗಾಹ್ಲಾದ ! ೩೪೦

ಜ್ಞಾನನೀರವ-ಹಿಮಕಂದರ-ಕೃತಿದೇವದಾರುಗಣ-ನಾದಶೀತವಾತ-ರಾಗಗಂಗಾ-
-ಮಧುಸ್ವರ-ಮನೋಲಯ-ಹಿಮಪ್ರಶಮ ! ೩೪೧

ಅವಗತ-ಸ್ವಾನುಭೂತಾಂತರ್ವ್ಯಾಪ್ತೋಂಕಾರ-ನಾದಗಂಗಾ-ಹಿಮ್ಯಪ್ರಶಾಂತೇ ! ೩೪೨
ಜ್ಞಾನಘನ-ನೀಲನಾಕ-ಮಾಪನ-ರಾಗಹಿಮ್ಯಶಿಖರ-ದಿವ್ಯಾನುಭವ-ಪ್ರವಣ-ನವ್ಯ-

-ನಾಮಾತಿಸೌರಭ-ಕೃತಿದೇವದಾರುವನ-ಪ್ರಚುರ-ಕಠಿನಾವರೋಧ-ಪಾಷಾಣಖಂಡ-

-ತಾಡನ-ಬಹಿಷ್ಕರ-ನಾದಗಂಗಾ-ದಿವ್ಯಪ್ರವಾಹ-ಹರಿಶಿಲಾಖಂಡಾನುರಾಗ-
-ರಾಗಹಿಮಾಲಯ ! ೩೪೩

ಚಾರು-ಬಹುರಾಗ-ವಿವಿಧಾಕೃತಿ-ಕೃತಿತಲ್ಲಜ-ಪ್ರಸ್ತರ-ಪ್ರಚುರ-ಪೃಥುಪುಲಿನ-ಜ್ಞಾನ-
-ರಾಗರಾಗಹಿಮಪ್ರವಣ-ಗಾನಗಂಗಾ-ನರ್ತನಕಲ್ಲೋಲ ! ೩೪೪

ಸಪ್ತಸ್ವರ-ರಾಗತಾಲ-ಲಯಾಪಾರಾದ್ಭುತ-ಸೌಂದರ್ಯ ! ೩೪೫
ಹರಿಶಿಲಾರೂಪಾಭಿಷೇಚನ-ನಾದಗಂಗಾಪ್ರವಾಹ ! ೩೪೬
ಪ್ರದೋಷ-ಪ್ರಶಾಂತಿಲಯ-ರಾಗಗಂಗಾ-ಕಂದರ-ಲಾವಣ್ಯ ! ೩೪೭
ಪರಮಹರ್ಷ-ಹೈಮಶಿಖರ-ಪರೀತ-ವಿಪ್ರಕೃಷ್ಟ-ಗಾನಗಂಗಾ-ನಿಮ್ನಭೂ-

-ಪರಮೋತ್ಕೃಷ್ಟಸೌಂದರ್ಯ ! ೩೪೮
ಗಾಢಾನುರಾಗ-ಗಂಗೋಪರಿ-ಗಾಂಗೇಯ-ಗಾನಗಾಢವ ! ೩೪೯
ಗಾಯತ್ರಗಂಗಾ-ಮಂಜರಮಾಲಿ-ಶ್ಯಾಮ-ಮಂಜುಗೋತ್ರ-ಗಾತ್ರ-ರಾಮನಾಮ-

-ಕೀರ್ತನೋತ್ತರಕಾಶೀಕ್ಷೇತ್ರ ! ೩೫೦
ಪರಮಾತ್ಮ-ಶ್ರೀರಾಮ-ಪದ-ದರೀ-ಘರ್ಘರೀ-ಗಂಗಾ-ರಾಗಪ್ರವಾಹ-ಘನನೀಲಾಚಲ-

-ಶ್ರೀರಾಮಾಲಿಂಗನ-ಘನನೀಲ-ಘನಾಘನ-ಘನಗಾನ ! ೩೫೧
ಧ್ಯಾನಯೋಗ-ಗೋಮುಖೋದ್ಭವ-ಜ್ಞಾನ-ಗಾನ-ಭಾಗೀರಥೀ-ರಸವಾಕ್ಸರಸ್ವತೀ-ಯುಕ್ತ-

-ದಿವ್ಯಾನುಭವ-ಬಹುಲತಮ-ಹಿಮಶಿಖರ-ಕೃತಿಪ್ರಸರ-ಸರಸ-ರಸ-ಹೈಮ-

-ಹಿಮಸಂಹತಿ-ಪ್ರಭವ-ದಿವ್ಯನಾಮ-ಕೀರ್ತನಾಲಕಾನಂದಾ-ಸಂಗಮ-ಶ್ರೀರಘುನಾಥಪದ-
-ದೇವಪ್ರಯಾಗ-ದಿವ್ಯಗಾನ-ಗಂಗಾಪ್ರವಾಹ ! ೩೫೨

ಜ್ಞಾನಾಲಕಾನಂದಾ-ಭಕ್ತಿಭಾಗೀರಥೀ-ಸಂಗಮ-ಸಂಗೀತಗಂಗಾ-ಸೌವರ್ಣಸೌಂದರ್ಯ ! ೩೫೩
ಸ್ವಚ್ಛ-ಪ್ರಶಾಂತತಲ-ದರ್ಪಣದೃಶ್ಯಮಾನ-ಪರಿವಾರಣ-ವೇದೋಪನಿಷದ್ವಾಕ್ಯ-ಕೃತಿಬಹುಲತರು-

-ಪ್ರಾವಣ್ಯ-ಹಿಮರಾಗ-ಜ್ಞಾನಭಕ್ತಿಸಂಗಮ-ಸಂಗೀತಗಂಗಾ-ಗಾಢದಿವ್ಯಾನುಭವ ! ೩೫೪
ಮರಕತಮಣಿಶೋಭ-ಶ್ರೀರಾಮರಾಗ-ರಾಗಗಂಗಾತೀರ-ಸೈಕತೈಕಾಂತ-ಪ್ರಶಾಂತಿಸುಖ ! ೩೫೫
ನಾನಾರಾಗ-ಕೃತಿಕುಲಪರ್ವತ-ಪರಿವಾರಿತ-ನಾದಹಿಮದ್ರೋಣಿ-ನಾಮಗಂಗಾಪ್ರವಾಹ ! ೩೫೬
ಹೃಷೀಕೇಶ-ನುತಿಗೇಯ-ಶ್ರುತಿಮೂಲ-ಕೃತಿಕೂಲ-ಗಂಗೋತ್ಕೂಲ ! ೩೫೭
ಪ್ರಾಗುಷ-ಪ್ರದೋಷ-ಪ್ರಶಾಂತ್ಯಾಸ್ನಾತಾಧ್ಯಾತಾನಂದ-ನಾದಗಂಗೇ ! ೩೫೮
ಅನನ್ಯಭಕ್ತ್ಯಂತರ್ಹಿಮಾಲಯ-ಸ್ವಚ್ಛಮನಃ-ಪ್ರಾಗುಷಃಪ್ರಶಾಂತ್ಯಪಾರರಮಣೀಯ-

-ಕೃತಿವಾರ-ತಾರಕನಾಮ-ತಾರಾಗಣ-ಸ್ಫುರಣೇಶ್ವರಾನುಭವಾನಂತ-ನೀಲಪುಷ್ಕರ-

-ಸ್ಮೇರ-ಹೃಷೀಕೇಶ-ರಾಗ-ರಾಗ-ಜ್ಞಾನ-ವೈರಾಗ್ಯಾಚಲ-ಪರಿವಾರಿತ-ರಾಗಗಂಗಾ-
-ಪಾವನ-ಪ್ರಸನ್ನ-ಶೀತಲ-ಸಲಿಲಾತ್ಯೂಷ-ಸ್ನಾತೈಕಭಕ್ತಾತ್ಮಲಯ-

-ಮನೋಹಿಮ-ಗಹ್ವರ-ಪ್ರವಹ-ರಾಗಗಂಗಾತೀರಾಚಲ-ಮನೌಪಲಕೋಪರಿ-ಪರಿಪೇಲವ-

-ಮನಸಿಜ-ಪಕ್ಷಿಜಾಲ-ಮೃದುಮಧುರರವ-ತಾರಧ್ವನಿ-ಧ್ಯಾನಗಂಗೋಂಕಾರ-
-ಶ್ರುತಿತುಂಬರ-ಸಹಿತ-ಸಂಗೀತಾರಾಧಿತ-ಮತ್ಪ್ರಾಣ-ಸದ್ಗುರುದೇವ ! ೩೫೯

ಜ್ಞಾನಸೂರ್ಯಗ್ರಹಣಸಮಯ-ತ್ರಿತಾಪಚ್ಛಾಯಾಪೀಡನ-ನಿಗ್ರಹಣಾರ್ಥ-
-ತ್ರಿಸಮಯಸ್ನಾತ-ಧ್ಯಾತ-ನಾದಗಂಗೇ ! ೩೬೦

ತ್ರಿತಾಪಚ್ಛಾಯಾ-ಮಾಯಾವೃತ-ಜ್ಞಾನಸೂರ್ಯದರ್ಶನ-ಪ್ರಾಪಣ-ಧ್ಯಾನಗಂಗಾತೀರ ! ೩೬೧
ಪಾರಮಾರ್ಥಿಕಮಾರ್ಗ-ರೋಧ-ದುರ್ಗ-ಪಾಷಾಣಖಂಡ-ಘನ-ಪಾರೋಂಕಾರಶ್ರುತಿಸಹ-

-ನಾದಗಂಗಾಪ್ರವಾಹ ! ೩೬೨
ಪಾರಮಾರ್ಥಿಕ-ಮಾರ್ಗಾವರೋಧ-ದುರ್ಗ-ಪಾಷಾಣಘನ-ಲಂಘನ-ಪರಿಶ್ರಮ-ಪರಿವಾರಣ-

-ಭಗವನ್ನಾಮ-ತ್ವರಿತಪ್ರವಾಹ-ಶಿಶಿರಸುಖ-ಕೃತಿಗಂಗಾವಾಹ ! ೩೬೩
ಪಾರಮಾರ್ಥಿಕ-ಮಾರ್ಗರೋಧ-ಪಾಷಾಣಖಂಡ-ಪರಿಕ್ಷತಿ-ರೋಪಣ-ಶಿಶಿರ-

-ನಾಮಸುಖ-ದಿವ್ಯ-ಕೀರ್ತನಗಂಗಾಪ್ರವಾಹ ! ೩೬೪
ಜೀವಾಟನ-ನಾದಗಂಗಾ-ಸ್ನಾನ-ಮಾರ್ಗ-ತ್ರಿತಾಪದಾರ್ಷದ-ಭಂಗರಿಷ್ಟ-ಪಾದ-

-ಖಂಜನೈಕಾಕ್ಯೈಕ-ಕರಾವಲಂಬ ! ೩೬೫
ವಿಷಯತೃಷ್ಣಾ-ಕ್ಷಯಕರಾಕ್ಷಯ-ಗೀತಾಮೃತಗಂಗೇ ! ೩೬೬
ಅಕ್ಷಿತತೃಷ್ಣಾ-ಕಾರಣಾಕ್ಷಯಾಮೃತ-ಗಾನಗಂಗೇ ! ೩೬೭
ಪೌನಃಪುನ್ಯ-ನುತ-ಸ್ನಾತ-ಪುಣ್ಯ-ಗೀತಗಂಗಾವಾಹ ! ೩೬೮
ರಾಗ-ರಾಗ-ವಿಲಸಿತ-ನಾದಗಂಗೇ ! ೩೬೯
ಹಿಮಮೌನಪ್ರಶಮ-ದಿಗಂತರಾಲ-ಪ್ರಣವನಾದ-ಗಾಂಗಾಭ ! ೩೭೦
ಪ್ರವಾಹ-ರಯೋಪಲೋಪರಿ-ಪರಿನಂದನ-ಗಾನೇದಮಲ್ಪಪದಿ-ಪರಿನಂದನೋಂಕಾರ-ನಾದಗಂಗೇ !

೩೭೧
ಸದ್ಗಂಗಾತೀರ-ನಿನಾದಿತ-ದಿವ್ಯನಾಮ-ಸತ್ಕೀರ್ತನ ! ೩೭೨
ಪುಣ್ಯಗಂಗಾತೀರ-ಪ್ರಗೀತ-ಪುಣ್ಯಾಮೃತಕೀರ್ತನ ! ೩೭೩
ಮಧುಗಂಗಾಶ್ರುತಿ-ಮಿಶ್ರಿತ-ಮಧುಗೀತ ! ೩೭೪
ಮನೋಗಂಗಾತೀರ-ಗಾನಶ್ರುತ್ಯೋಂಕಾರ ! ೩೭೫
ರಾಗಗಂಗಾ-ಸ್ನಾತಾನುರಾಗ-ಗಂಗಾ-ಸ್ನಾಪಿತ ! ೩೭೬
ಗಾನಗಂಗಾಸ್ನಾತ-ಭಕ್ತಾಗ್ರಪ್ರತ್ಯಕ್ಷಜ್ಞಾನಗಂಗೇ ! ೩೭೭
ಭಕ್ತಾಧೀತ-ಪ್ರಾಣ-ಪ್ರಾಣಗಂಗೇ ! ೩೭೮
ತಮೋಗಾಹಿತಾಂತರ್ಗಾಹ-ಗಾನ-ಗಾಂಗಾಭ ! ೩೭೯
ಸಾಂಸಾರಿಕ-ಪ್ರಚಲಿತ-ಮನಃ-ಪ್ರಶಾಂತ-ಗಾನ-ಗಂಗೋತ್ಸೂರ-ಜ್ಞಾನ-ಗಾಂಗಾಭ ! ೩೮೦

ರಾಗ-ರಾಗ-ಗಂಗಾತೀರಾನುರಾಗ-ರಾಗ-ರಾಗ-ಗಾಂಗಾಭ-ಸಂಧ್ಯಾದೀಪಾರಾಧಿತ ! ೩೮೧
ಭಾವಗಂಭೀರ-ಗಭೀರ-ಗಭೀರ-ಗಂಗಾನಾದ-ನಾದಹಿಮಾಲಯ-ಗಾನಘನ-ನೀಲಗಗನ-

-ಜ್ಞಾನಜ್ಯೋತಿಃಪುಂಜ-ರಜತಸ್ಫುರತ್-ಕೃತಿ-ಶ್ವೇತ-ರಾಗಪ್ರಭೋ ! ೩೮೨
ಮನೋಗಂಗಾತೀರಜ್ಞಾನಪ್ರಶಾಂತಸಾಯಂಸಂಧ್ಯಾಕಾಶನಾದನಾರಂಗಗಾಂಗಾಭಾಬ್ಭ್ರ ! ೩೮೩
ಪಾಪನಿಗ್ರಹಣ-ಶ್ರಿತ-ಸಂತ್ರಾಣ-ಜ್ಞಾನಹೈಮವಲಭಿ-ಪ್ರಸರ್ಗ-ನಾಮಗಾನಗಂಗಾ-ಹರಿದ್ವಾರ ! ೩೮೪
ಲೋಕಪಾಪೋಪಮಾರ್ಜನ-ಹರಿಭಕ್ತಿಹಿಮಾಲಯ-ದುರೋದರ-ಸ್ವರ್ಗಾವರೂಢ-

-ಧರಣೀತಲ-ಪ್ರವಹ-ಪಾವನ-ದಿವ್ಯನಾಮ-ಗಾನಗಂಗಾ-ಹರಿದ್ವಾರ ! ೩೮೫
ಇಹಲೋಕ-ಯಾನ-ತಾಪ-ಶ್ರಾಂತ-ಮನಸ್ಸ್ವಾಗತ-ಹರಿಭಕ್ತಿಗಂಗಾ-ಸ್ನಾನಾಕರ್ಷಣ-

-ಜ್ಞಾನಹಿಮಾಲಯ-ಮಾರ್ಗದರ್ಶನ-ದಿವ್ಯನಾಮ-ಗಾನಗಂಗಾ-ಹರಿದ್ವಾರ ! ೩೮೬
ಅನ್ಯೂನ-ಸ್ಫೂರ್ತಿಧಾರಾ-ಕಾರಣಾನ್ಯೂನಾಕ್ಷೀಣಾಮೃತ-ಗೀತಗಂಗೇ ! ೩೮೭
ದರ್ಶನಮಾತ್ರ-ಹೃದಯಾನಂದ-ಲಹರ್ಯುತ್ಥಾಪನ-ನಾನಾರಾಗ-ರಂಗ-ನರ್ತನ-ಹರ್ಷದ-ನಾದಗಂಗೇ
! ೩೮೮
ಗಾಹಿತಮಾತ್ರ-ಕ್ಲಾಂತಿಹರ-ಹರಿನಾಮ-ಸ್ಮರಣಾನಂದ-ಲಹರಿ-ಶಿಶಿರಸುಖ-ಲಾಲನ-

-ಶರೀರಾಶ್ವಾಸನ-ಮನೋಹ್ಲಾದನೋಂಕಾರಶ್ರುತ್ಯತಿವೇಗ-ನಾದೌಘ-ಜ್ಞಾನಗಂಗೇ ! ೩೮೯
ಸಪ್ತಸ್ವರದೀಪ-ಜ್ಯೋತಿರ್ಬಿಂಬ-ಸೌವರ್ಣ-ರಾಗಮಯ-ನಾದಗಂಗೇ ! ೩೯೦
ಸೌವರ್ಣ-ಸೌವರ್ಣ-ರಾಗಲಾಸ-ರಾಗ-ಕೃತಿಗಂಗೇ ! ೩೯೧
ಧ್ಯಾನ-ಸಂಧ್ಯಾವೇಲ-ಗಾನಾರತಿ-ಸೌವರ್ಣ-ಲಾಸ-ರಾಗ-ಗಂಗಾರಾಗ ! ೩೯೨
ರಾಗಾಭಾ-ದೀಪಾರಾಧಿತ-ಗಾನಗಂಗೇ ! ೩೯೩
ಗಾನಾಭಾ-ದೀಪಾರಾಧಿತ-ಜ್ಞಾನಗಂಗೇ ! ೩೯೪
ಜ್ಞಾನದೀಪಾಭಾ-ವ್ಯಾಪ್ತ-ನಾದಾರ್ಥಿಹೃನ್ನಾದಗಂಗೇ ! ೩೯೫
ನಾದಹಿಮ-ನಾಮಸಾರ-ರಾಗ-ರಾಗಗಂಗೇ ! ೩೯೬
ಪ್ರಶಾಂತ-ಮಾನಸ-ಹಿಮಾಲಯ-ಲಯ-ರಾಗ-ಗಾನ-ದೀಪಾರಾಧಿತ-ದಿವ್ಯಗಂಗೇ ! ೩೯೭
ಗಂಗಾಲಯ-ಯಮುನಾರಾಗ-ಕೇದಾರ-ಜ್ಞಾನ-ನರನಾರಾಯಣಧ್ಯಾನ-ಬದರೀಪ್ರಶಾಂತ-

-ಚತುರ್ಧಾಮ-ವೈಶೇಷ್ಯ-ನಾದಹಿಮಾಲಯ ! ೩೯೮
ಕಪಿಶ್ರೇಷ್ಠ-ಭಕ್ತ-ಕಪಿಭಕ್ತಿ-ಕಪಿಪುಚ್ಛ-ಹಿಮಪೃಷ್ಠ-ಪ್ರಭವ-ಭಾಗವತ-

-ಕಥಾಸಾರಾನುಭವಾನುಸಾರ-ಕೃತಿಸಾರ-ಯಮುನಾಸಾರ ! ೩೯೯
ಯಮಕ-ಗಮಕ-ಯತಿ-ಪ್ರಾಸ-ಪರಿಷ್ಕಾರ-ರಾಗ-ಲಯ-ಸರ್ವಲಕ್ಷಣ-ಸಾಹಿತ್ಯ-

-ಕೃತಿಯಮುನಾ-ಕೀಲಾಲೇಂದ್ರನೀಲ-ರಾಗ-ರಾಗ-ಸರಣಿ-ಪ್ರತಿಫಲಿತೇಂದ್ರ-
-ನೀಲಾಭ-ಯಮುನಾಪತಿ-ವಿಹಾಸ ! ೪೦೦

ಪ್ರಕೃತಿಸೌಂದರ್ಯ-ಸುಸ್ವರಜಾಲ-ಸ್ಫುರಣ-ಸೂಕ್ಷ್ಮಚೇತಃಕವಿ-ಹೃದಯಾನಂದ-
-ಕೃತಿಪುಷ್ಪಾವರ್ಷ-ಪರ್ಯುಪಾಸಿತ-ಯಮುನಾತೀರ-ಲೀಲಾವಿಹಾರಿ-ಶ್ರೀಕೃಷ್ಣ ! ೪೦೧

ಸಗುಣಧ್ಯಾನ-ನಿರ್ಗುಣಜ್ಞಾನಾತ್ಮಲಯ-ಹಿಮತ್ರಿಕಕುದೋದ್ಭವ-ಸಂಗೀತಗಂಗಾ-

-ಸಾಹಿತ್ಯಸರಸ್ವತೀ-ಲಯಯಮುನಾ-ತ್ರಿವೇಣೀಸಂಗಮ-

-ದಿವ್ಯಕೀರ್ತನಪ್ರಯಾಗ ! ೪೦೨
ದರ್ಶನಮುಕ್ತಿದ-ಪವಿತ್ರಗಂಗಾ-ಶ್ರೀಕೃಷ್ಣ-ರಾಸವಿಹಾರ-ಯಮುನಾ-

-ಸಂಗೀತಸಾಹಿತ್ಯ-ಸೌಭಗ-ಸರಸ್ವತೀ-ತ್ರಿವೇಣೀಸಂಗಮ-ಸ್ನಾನಫಲದ-
-ಭಾವ-ರಾಗ-ತಾಲ-ಸಂಗಮ-ದಿವ್ಯನಾಮ-ಸತ್ಕೀರ್ತನಪ್ರಯಾಗ ! ೪೦೩

ದರ್ಶನಮುಕ್ತಿದ-ಸತ್ಪಾದ-ಸತ್ಪಾದಭಕ್ತಿಪ್ರವಹ-ಪಾವನ-ನಾಮಗಾನಸಾರಗಂಗೇ ! ೪೦೪
ಸತ್ಪಾದಪ್ರವಹ-ಪಾವನ-ಸನ್ನಾಮಗಾನಗಂಗೇ ! ೪೦೫
ಭವಭಾಷಿತ-ಭವತಾರಣ-ತಾರಕಮಂತ್ರ-ಗಂಗಾಪ್ರವಾಹ-ಪುಣ್ಯಗೀತಕಾಶೀಕ್ಷೇತ್ರ ! ೪೦೬
ಶ್ರೀರಾಮಕೃಷ್ಣ-ಖ್ಯಾತಾಖ್ಯಾತ-ಕಾಲೀಗಂಗಾಪ್ರವಾಹ-ದಿವ್ಯನಾಮಭಜನಗಾನ-

-ಪುಣ್ಯಧಾಮನ್ ! ೪೦೭
ಜೀವಾತ್ಮಗಂಗಾ-ತಾದಾತ್ಮೀಕರ-ಪರಮಾತ್ಮಾನಂದಸಾಗರ ! ೪೦೮
ಅನುರಾಗಗಂಗಾ-ತಾದಾತ್ಮೀಕರ-ಜ್ಞಾನಾನಂದಸಾಗರ ! ೪೦೯
ರಾಗಗಂಗಾ-ತಾದಾತ್ಮೀಕರ-ರಾಗಸಾಗರ ! ೪೧೦
ಮನೋಹಿಮೋದ್ಭವ-ಸ್ತುತಿಗಂಗಾ-ತಾದಾತ್ಮೀಕರ-ಗಾನಾನಂದಸಾಗರ ! ೪೧೧
ಕವಿತಾ-ರಸೋತ್ತರಂಗ-ರಾಗಾನುರಾಗ-ಗಂಗಾಭಿಮುಖ-ಸ್ವಾಗತ-ತಾದಾತ್ಮೀಕರ-

-ನಾದಾನಂದಸಾಗರ ! ೪೧೨
ಸ್ವಾಗತ-ಸಹರ್ಷ-ಸಿತ-ತರಂಗ-ಪ್ರಗ್ರಹ-ಮುದಾರ್ಣವ-ಘನನೀಲರಾಗ-ರಾಗಗಂಗಾಶಯ ! ೪೧೩
ಜ್ಞಾನಾಕಾಶ-ಪತಿತ-ನಾದಗಂಗಾ-ಲಯ-ತೋಯಾಲಯ ! ೪೧೪
ಜೀವಬ್ರಹ್ಮ-ದ್ವೈತಾದ್ವೈತಭಾವ-ವ್ಯಕ್ತೀಕರಣ-ಹಿಮಗಂಗಾ-ಗಂಗಾಸಾಗರ-ಸೂಕ್ಷ್ಮವ್ಯಾಪಕ ! ೪೧೫
ರಾಗಮಾನಸ-ಪುಷ್ಪಾನುರಾಗ-ಮಧುಗಂಗಾಸಾಗರ ! ೪೧೬
ರಾಗಮಾನಸ-ಪುಷ್ಪಾನುರಾಗ-ಮಧುಗಂಗಾಸಾಗರ-ರಾಗ-ಸೌವರ್ಣೀಕರ-ರಾಗ-ಸ್ವರ್ಣೋದಯರಾಗ
! ೪೧೭
ಹಿಮಗಂಗಾ-ಸಾಗರ-ರಾಗ-ರಾಗಾರ್ದ್ರಮಾನಸ-ಕವಿತಾಪ್ರೇರಣೋದ್ಭಾವ-ರಾಗಮಯ-

-ಸಂಧ್ಯಾಕಾಶ-ಗಾಂಗೇಯರಾಗ-ರಾಗ ! ೪೧೮
ಸಂಸಾರಸಾಗರೋಪರ್ಯ-ಜ್ಞಾನ-ಗಡೇರಾವೃತ-ಜ್ಞಾನಹಿಮ-ಹೈಮಶಿಖರ-

-ದೇದೀಪ್ಯಮಾನ-ಪ್ರಜ್ಞಾನಪ್ರಭಾತ ! ೪೧೯
ಭಕ್ತಾನುರಾಗ-ಸಾಗರ-ಕ್ಷಿತಿಜ-ಮಾನಸಘನ-ಘನಾಘನ-ಹಿಮಕುಲಶೈಲ-ಸ್ವರ್ಣಶಿಖರ-

-ದೇದೀಪ್ಯಮಾನ-ಜ್ಞಾನಪ್ರಭಾತರಾಗ ! ೪೨೦
ಮಾನಸಾರ್ಣೋಭಾಸಮಾನ-ಮನೋಜೋರ್ಮಿ-ಪ್ರತಿಬಿಂಬಿತಾತ್ಮಾನುಭವಾರುಣ-

-ಹಿರಣ್ಯ-ರಂಜಿತೈತದುಪಾಸಿಕಾಂತಃಪೂರ್ವ-ದಿಗಂತರಾಲ-ದ್ಯೋತನ-
-ನಾದೋತ್ತುಂಗ-ಹಿಮಕುಲಗಿರಿ-ಶಿಖರೋಪರಿ-ಶ್ರೀರಾಮಚಂದ್ರೋದಯಬ್ರಧ್ನ-
-ಜ್ಞಾನಕನಕಕರ ! ೪೨೧

ನಾದಹಿಮಾಲಯ-ನಾಮಗಂಗಾ-ಜ್ಞಾನಸಾಗರ ! ೪೨೨
ಜ್ಞಾನಹಿಮಾಲಯ-ನಾದಗಂಗಾನಂದಸಾಗರ ! ೪೨೩
ಜ್ಞಾನಘನ-ನೀಲಗಗನ-ಚಾರುಸಾರ-ಪ್ಲವನ-ಪಿಚುತೂಲ-ಶ್ವೇತಘನ-ಕೃತಿಕೂಲ-

-ಘನನೀಲಾಕೃತಿ-ಲಾವಣ್ಯರಾಮ-ಪರಮಾತ್ಮಾನುಭವ-ಮನಃಪರಿಪಕ್ವ-
-ರಾಗಘನ-ನೀಲಘನ-ನಾದ-ನೀಲಗಗನದಘ್ನ-ನಾಮರಜತ-ಗಾನಹಿಮಗಿರಿಕುಲ-
-ಶ್ರೀರಾಮಸಾಗರ-ಸಂಗೀತತರಂಗಾಧಿಕ್ರಮಣ-ಜ್ಞಾನಹಿಮೋದ್ಭವಾನುರಾಗ-ರಾಗಗಂಗಾಪ್ರಸರ-
-ಪ್ರಪಂಚ-ಪ್ರಶಾಂತಿ-ಪ್ರಭಾತ-ಪ್ರದೋಷ-ರಮ್ಯೋಪಚಯ-ಶಬ್ದಜಾಲ-ಪಕ್ಷಿರವ-

-ಮೃದುಮಧುರಾತಿಶಯನ-ಚಾರುಸ್ವರ-ತಮಸ್ತಮೋಜ್ಞಾನಮಹಿರ-ರಾಗ-ರಸ-ರಸನ-
-ಕವಿತಾಪ್ರೇರಣ-ರಾಗಶೀತಮತಿಕಿರಣ-ಕ್ಲಾಂತಿಹರ-ಪ್ರಶಾಂತಿದ-
-ಶುದ್ಧ-ನವ-ನವ್ಯ-ಕೀರ್ತನ-ಹಿಮಪವನ-ಮತ್ಪ್ರಾಣ-ಸದ್ಗುರುದೇವ ! ೪೨೪

ಸಮರ್ಪಿತೈಕಾಂತೋಪಾಸಿಕಾ-ಹಿಮಾದ್ರಿಗಂಗಾ-ಗಂಗಾಸಾಗರ-ಪರ್ಯಾಪ್ತ-ಪ್ರಕೃತಿರಮಣೀಯ-

-ದಿವ್ಯಾನುಭವ-ಸಮುಚ್ಚಯ-ದಿವ್ಯಪದಯುಗಲ ! ೪೨೫
ಏಕಾಂತಭಕ್ತಾನುರಾಗಗಂಗಾಸಾಗರ-ಜಲಾಭಿಷಿಕ್ತ-ಪೂಜ್ಯ-ಸುಪದಯುಗಲ ! ೪೨೬
ಧ್ಯಾನಮೌನ-ದಿವ್ಯನಾಮಗಾನ-ಭೂಸಂಹತಿ-ಸಂಘಟ್ಟ-ಸಂಸಾರದುಃಖಸಾಗರ-ಶುಷೋದ್ಭೂತ-

-ಸಜ್ಜ್ಞಾನೋತ್ತಾಲಹಿಮಾಲಯ ! ೪೨೭
ಮನಸ್ಸ್ಥೈರ್ಯ-ಮಾಪಿತ-ಮಹೋನ್ನತ-ಜ್ಞಾನಹಿಮಾಲಯ ! ೪೨೮
ಸಂಗೀತಶಾಸ್ತ್ರ-ಸಂಸ್ಕೃತಪಾಂಡಿತ್ಯಾಖಂಡವಿಸ್ತೀರ್ಣ-ಹಿಮಾಲಯ ! ೪೨೯
ಹಿಮಾಲಯಾಯಾಮಾದ್ಯಂತ-ನಿನಾದಿತ-ದಿವ್ಯಾಮೃತಕೀರ್ತನ ! ೪೩೦
ಸಂಗೀತಹಿಮಾಲಯ-ವಿರಾಜಮಾನ-ಸೌಂದರ್ಯದೇವತಾರಾಧನ-ಪುಷ್ಪಾಮೋದ-

-ನಾನಾರಾಗಸುಕೀರ್ತನ ! ೪೩೧
ಜ್ಞಾನವ್ಯೋಮೋದಂತುರ-ಮನೋಹಿಮ-ಘನಮೌನೋದಂಚಿತ-ನಾದಗಂಗಾ-ಧ್ಯಾನಗೋಚರ-

-ಸಾಕ್ಷಾತ್ಕಾರ-ನಾದಬ್ರಹ್ಮಾನಂದ ! ೪೩೨
ಮಾನಸತಲ-ದೃಶ್ಯಮಾನ-ಮೌನಸಂಧ್ಯಾಕಾಶ-ರಾಗಘನನೀಲ-ದಿವ್ಯಾನುಭೂತಿ-

-ನಭಸ್ಸ್ಪರ್ಶನ-ಜ್ಞಾನದ್ಯುತಿ-ಹೈಮಶೇಖರ-ಕವಿತಾರಸ-ರಸಪ್ರಾಂತ-
-ಘನಗಾನಾತ್ಮಕ-ಘನನೀಲ-ಭಾವಘನ-ಘನಕೃತ್ಯೂರ್ಮಿ-ಕುಲಧರ-
-ಕೃತಿಕುಲಧರ-ವ್ಯತ್ಯಸ್ತ-ರಾಗಗಂಗಾ-ನಿನಾದೈತದಾತ್ಮಕ-ಸಂತಿಕ್ತ-ಪ್ರಶಾಂತಿ-
-ಶೀತವಾತ-ವ್ಯಾಪ್ತ-ನಾದಹಿಮಾಲಯ-ಕೃತ್ಸ್ನ-ಬೃಹದ್ದರ್ಶನ ! ೪೩೩

ಹಿಮಾಲಯಸ್ಮಿತ-ಸಿತರಶ್ಮಿ-ನಿಸ್ತರಂಗ-ದರ್ಪಣಸರೋವರ-ಪ್ರತಿಬಿಂಬಿತ-ಶುಭ್ರಾಂಬರ-
-ಹೈಮಶಿಖರ-ಪ್ರಶಾಂತ-ರಮಣೀಯ-ಬಹುರಾಗ-ಕುಸುಮಕಂದರಾತಿನೀಲ-
-ಗಗನಾಗಣ್ಯ-ತಾರಾಗಣ-ನವ್ಯ-ಸುಶೀತಲಾಹರ-ಕುಲಪರ್ವತ-ಪ್ಲವನ-
-ಘನನೀಲ-ಶ್ವೇತಘನ-ಘನದೇವದಾರುವನ-ನೀಲಾಚಲಾಲಂಕರಣ-

-ಬಹುಲ-ಧಾರಾಪಾತ-ತೌತಿಕಸರ-ಹಿಮಸಂಹತಿಪ್ರಭವ-ಹಿಮದ್ರೋಣಿಪ್ರವಹ-

-ಗಂಗಾಸಾರ-ಹಿಮಾಲಯಾಸಮಾನ-ಸೌಂದರ್ಯಾನಂದ-ಸಂಚಯಾಸ್ಪದ-ಬ್ರಹ್ಮಾನಂದ ! ೪೩೪
ಅಗಣ್ಯಾನುಭೂತಿ-ಕುಲಗೋತ್ರ-ಪಾರಾಖಂಡಾಭಾಷ-ನೀಲವಿಯತ್ಪ್ರಶಾಂತ-

-ಮಹೀಜೀವಾಲೌಕಿಕ-ಶೋಚಿಷ್ಠ-ರಜತಸಾನುಕುಲ-ಪ್ರತ್ಯಕ್ಷಾನುಭೂತ-
-ಪರಬ್ರಹ್ಮಸಂದರ್ಶನ ! ೪೩೫

ಪ್ರಕೃತಿಸೌಂದರ್ಯ-ಸರ್ವಾಧಿಪತ್ಯ-ಪ್ರಶಾಂತಹಿಮಾದ್ರಿ-ಪವಿತ್ರಗಂಗಾ-
-ಧವಲಧಾರಾನೇಕ-ಮೃದುಮಧುರ-ಸ್ವರಜಾಲ-ಲಯಾನುಭೂತೈಕಬ್ರಹ್ಮನ್ ! ೪೩೬

ಅರುಣ-ಕೌಸುಂಭ-ಪಿಂಜಾರ-ಖರ್ಜೂರ-ರಜತಾಭ-ಸ್ಫುರದ್ಧಿಮಾದ್ರಿ-
-ತಾರಶಿಖರೌಜಸಾಭಾಸ-ಪರಂಜ್ಯೋತಿರ್ಮಯಾಖಂಡಾನಂದರೂಪ ! ೪೩೭

ರಾಗಾನುರಾಗ-ವಿಕಸಿತ-ಮಾನಸಪುಷ್ಪೋಪಾಂತಾಧಿಷ್ಠಾನ-ನಾದಹಿಮಕುಲ-ಮಹೀಧರ ! ೪೩೮
ಮನೋಮೌನ-ಹಿಮಾಲಯ-ಚಾರುಸ್ಮಿತ-ಭಕ್ತಿಭಾವಿತ-ಮಾನಸಪುಷ್ಪೋಪಾಂತ-

-ಧ್ಯಾನಗಂಗೋಂಕಾರಶ್ರುತಿ-ಪ್ರಗೀತ-ನಾದದೇವ ! ೪೩೯
ನಾದಾಸಕ್ತಿಮನೋಗಂಗಾತೀರ-ನಾಮಜಾಲ-ಪುಷ್ಪಾವರ್ಷಾಂಚಿತ-ನಾದೋಚ್ಛ್ರೇಯ-ಹಿಮಾಲಯ !

೪೪೦
ನಾದಬ್ರಹ್ಮಾನಂದಾನಂತನೀಲ-ನಭೋದಘ್ನ-ರಾಗಹೈಮಶೇಖರ-ಜ್ಞಾನನಗವಪುರ್ಗಾನ-ಗಂಗಾ-

-ಪ್ರವಾಹ-ಸ್ನಾತ-ಭಕ್ತಸಮೂಹ-ಪ್ರಣಾಮೋಪಾಂತಪದ-ನಾದಹಿಮಾಲಯ-

-ವಿಶ್ವರೂಪದರ್ಶನಪ್ರಸಾದ ! ೪೪೧
ನಾದಕೈಲಾಸಾರೋಹಣಮಾರ್ಗ-ಪರಿಶ್ರಮ-ವಿಶ್ರಾಮ-ನಾಮನಾರಾಯಣ ! ೪೪೨
ನಾದಕೈಲಾಸಾರೋಹಣಮಾರ್ಗ-ಧ್ಯಾನೋಂಕಾರಪರ್ವತ ! ೪೪೩
ಮಾನಸ-ಕೈಲಾಸಗಿರಿಶಿಖರ-ಸತತಶ್ವೇತ-ಪ್ರಾಲೇಯ-ಜ್ಞಾನಮಯ-ನಾದೋಂಕಾರರೂಪ-

-ಸದಾಶಿವ-ತ್ಯಾಗರಾಜಸ್ವಾಮಿನ್ ! ೪೪೪
ಧ್ಯಾನಮಾನಸಸರೋವರ-ಪ್ರತಿಬಿಂಬ-ನಾದಕೈಲಾಸ-ಜ್ಞಾನಪ್ರಾಲೇಯಶಿಖರ ! ೪೪೫
ನಾದನೀಲಾಕಾಶ-ಮಾಪನ-ಜ್ಞಾನತುಹಿನಶ್ವೇತ-ಕೈಲಾಸಶಿಖರ-ಪ್ರತಿಬಿಂಬಾನುರಾಗ-

-ರಾಗ-ರಾಗ-ಮಾನಸಸರೋವರ ! ೪೪೬
ನಾದಬ್ರಹ್ಮ-ಶುದ್ಧಶ್ವೇತಾಚಲ-ಪ್ರತಿಬಿಂಬ-ಜ್ಞಾನಮಾನಸಸರೋವರ ! ೪೪೭
ಪ್ರಶಾಂತ-ಜ್ಞಾನಮಾನಸಸರೋವರ-ಪ್ರತಿಬಿಂಬಿತ-ನಾದಬ್ರಹ್ಮ-ಶುದ್ಧಶ್ವೇತಾಲಯ ! ೪೪೮
ಏಕಭಕ್ತೈಕಾಂತಮಾನಸಾನುರಾಗ-ಪ್ರಸಾದಸರೋವರ-ಪ್ರತಿಬಿಂಬಿತ-ನಾದಹಿಮಾಲಯ ! ೪೪೯
ಪ್ರಶಾಂತಾನುರಾಗ-ಮಾನಸಸರೋವರ-ಪ್ರತಿಫಲನ-ರಾಗೋತ್ಕೃಷ್ಟಹಿಮಾಲಯ ! ೪೫೦
ಧ್ಯಾನಲೀನ-ಮಾನಸಸರೋವರ-ಪ್ರತಿಬಿಂಬಿತ-ಪ್ರಶಾಂತ-ಮೌನಹಿಮಾಲಯ ! ೪೫೧
ಮನೋಮೌನ-ಹಿಮಸರೋವರ-ಧ್ಯಾನಪ್ರಶಾಂತಿತಲ-ಬಿಂಬಿತ-ಜ್ಞಾನಶ್ವೇತಾಲಯ ! ೪೫೨
ಶಮಮೌನ-ಹಿಮಾಲಯ-ಲಸತ್-ಸತ್ಸಂಗೀತಸರೋವರ ! ೪೫೩
ಜ್ಞಾನಮಾನಸಸರೋವರ-ಮೃದುಮಧುರ-ಗಾನತರಂಗ ! ೪೫೪
ಪ್ರಶಾಂತಮಾನಸಸರೋವರ-ಜ್ಞಾನಗಭೀರ ! ೪೫೫

himAlayagadyam.pdf 31



ಹಿಮಾಲಯಗದ್ಯಮ್

ಅಜ್ಞಾನಧೂಮಿಕಾವರಣ-ಭೇದ-ಕರಾಲೋನ್ನತ-ಜ್ಞಾನಸಾನೋ ! ೪೫೬
ಮನೋಮೌನಸರೋವರ-ಪ್ರಶಾಂತತಲ-ಪ್ರತಿಬಿಂಬಿತ-ಜ್ಞಾನಸ್ವರ್ಣಸಾನೋ ! ೪೫೭
ಸಂಗೀತಮಾನಸಸರೋವರ-ಸುಸ್ವರ-ಶ್ಲಕ್ಷ್ಣಸಲಿಲ ! ೪೫೮
ದಿವ್ಯಾನುಭೂತಿ-ಕಮನೀಯ-ನೀಲಸಲಿಲ-ಪೂರಿತ-ರಾಗಮಾನಸ-ಸಂಗೀತಸರೋವರ ! ೪೫೯
ಧ್ಯಾನಮಾನಸಸರೋವರ-ಜ್ಞಾನತುಹಿನಾಚಲ-ಪೃಷ್ಠ-ನಾದಸ್ವರ್ಣೋದಯೇನ ! ೪೬೦
ದಿವ್ಯಾನುಭೂತಿ-ಮಾನಸಸರೋವರ-ಕಾವ್ಯಾಲಾಪ-ನರ್ತನ-ತರಂಗ-ಸ್ಫುರಣ-

-ಸಂಗೀತಸೂರ್ಯ-ಸ್ವರ್ಣಕಿರಣ ! ೪೬೧
ಧ್ಯಾನಪ್ರಶಾಂತ-ಮಾನಸಸರೋವರ-ಚಾರುಬಿಂಬಿತ-ನಾದಹಿಮಕುಲಶೈಲ-

-ಪ್ರತ್ಯಕ್ಷದರ್ಶನ-ಜ್ಞಾನೋಜ್ಜ್ವಲ-ಹೀರಭಾಸ್ಕರ ! ೪೬೨
ನಾದಹಿಮಾಲಯ-ಭೂರಿಭಾಸಕ-ಜ್ಞಾನಭಾನೋ ! ೪೬೩
ಭಕ್ತಾನುರಾಗ-ಮಾನಸಸರೋವರ-ಪ್ರತಿಬಿಂಬಿತ-ಕೃತಿಕುಲಹಿಮಾಚಲ-ವಿಸ್ಫುಲಿಂಗಕ-

-ಸಹಸ್ರಾರ್ಚಿ-ಜ್ಞಾನಸಂಗೀತ-ಸೌವರ್ಣ-ಖದ್ಯೋತನಕ ! ೪೬೪
ಜ್ಞಾನಹಿಮಕುಲಾಚಲಾಭಿಮುಖ-ಧ್ಯಾನಮಾನಸಸರೋವರ-

-ಪರಮಾತ್ಮಾನಂದಪ್ರಶಾಂತೇ ! ೪೬೫
ನಾದನಗರಾಜ-ಹಿಮಾಲಯಾನಂತಾತ್ಮಾನಂದ-ನೀಲಮಾನಸಸರೋವರ ! ೪೬೬
ಅನಂತಾತ್ಮಾನಂದ-ನೀಲ-ಮಾನಸಸರೋವರಾಭಿಮುಖ-ನಾದಹಿಮ-ನಗರಾಜ ! ೪೬೭
ನಿಸ್ತರಂಗ-ಜ್ಞಾನಮಾನಸಸರೋವರ-ಪ್ರತಿಬಿಂಬಿತ-ನಾದಹಿಮಾಲಯ-ವ್ಯಾಪ್ತ-ಮಿಷ್ಟಮೌನ ! ೪೬೮
ಅನುರಾಗಮಾನಸಸರೋವರ-ಸ್ವಚ್ಛ-ನಿರ್ಮಲ-ಸಲಿಲ-ಪ್ರತಿಬಿಂಬಿತ-ಗುರುಹಿಮಾಲಯ ! ೪೬೯
ಭಕ್ತಿತೌಷಾರಾಚಲ-ಪ್ರವಹ-ದಿವ್ಯನಾಮ-ಗಾನಗಂಗೇ ! ೪೭೦
ದಿವ್ಯಾನುಭೂತಿಹಿಮಾಲಯ-ನಾದಕನಕದೀಪ್ತೇ ! ೪೭೧
ಉಪಪ್ಲಾವ್ಯ-ಮೌನಹಿಮಾಲಯ-ಜ್ಞಾನಪ್ರಶಾಂತ-ಮಾನಸಸರೋವರ ! ೪೭೨
ಜ್ಞಾನಮಾನಸಸರೋವರ-ಸ್ವಚ್ಛ-ಸಂಗೀತಸಲಿಲ ! ೪೭೩
ಮಾನಸಸರೋವರ-ಜ್ಞಾನಾಚ್ಛಸಲಿಲ-ಪ್ರತಿಬಿಂಬಿತ-ತೂಷ್ಣೀಂಸ್ಥಾನ-ತೌಷಾರಾಲಯ ! ೪೭೪
ಮಾನಸಸರೋವರ-ಕಾಚತಲ-ಬಿಂಬಿತದ್ಯುತಿ-ಕನಕಮಯ-ಹಿಮಗಿರಿಶಿಖರ ! ೪೭೫
ನಾದೋದಗಾದ್ರಿ-ಪ್ರಜ್ಞಾನಪ್ರಾಗ್ರ ! ೪೭೬
ನಾದೋದಗಾದ್ರಿ-ಪ್ರಜ್ಞಾನಪ್ರಾಗ್ರ-ಪ್ಲವನೋಂಕಾರಶ್ವೇತ ! ೪೭೭
ನಾದೋದಗಾದ್ರಿ-ಪ್ರಜ್ಞಾನಪ್ರಾಗ್ರ-ಪ್ಲವನೋಂಕಾರಶ್ವೇತ-ಪ್ರತಿಫಲನ-ಪ್ರಶಾಂತಿಸರೋವರ ! ೪೭೮
ಪ್ರಶಾಂತಿಸರೋವರ-ಪ್ರತಿಫಲಿತ-ನಾದೋಂಕಾರಘನ-ಸಜ್ಜ್ಞಾನಹಿಮಾಲಯ ! ೪೭೯
ಜ್ಞಾನಹಿಮಾಲಯ-ಪ್ರಶಾಂತಿಸರೋವರ-ಪ್ರತಿಫಲಿತ-ನಾದೋಂಕಾರರೂಪ ! ೪೮೦
ರಾಗಹಿಮಾಲಯ-ನಾದೋಂಕಾರರೂಪ-ಪ್ರತಿಫಲನ-ರಾಗಸರೋವರ ! ೪೮೧
ಪ್ರಶಾಂತಿಹಿಮಾಲಯ-ಜ್ಞಾನವಿಯತ್ಪ್ರಹರ್ಷಣ-ನಾದೋಂಕಾರಾಬ್ಭ್ರ ! ೪೮೨
ಪರಮಾನಂದ-ಘನನೀಲ-ವ್ಯೋಮದಘ್ನ-ನಾದಹೈಮಹಿಮ-ಹಂಸಕೂಟ ! ೪೮೩

ಪ್ರಶಾಂತಮಾನಸಸರೋವರ-ಮಂದಹಾಸ-ಲಸದ್ರಾಗ-ರಾಗ-ರಾಗ-ರಂಗ-ತರಂಗ-
-ಶುದ್ಧಸತ್ತ್ವಶ್ವೇತ-ಜ್ಞಾನಾನಂದ-ಪರಮಹಂಸ ! ೪೮೪

ನಾದಕೈಲಾಸನಾಥ-ಲಾಸ್ಯ-ಗೀತಮೃದುವಾತ ! ೪೮೫
ಗೀತಮೃದುವಾತ-ಮೋದಿತ-ನಾದಕೈಲಾಸನಾಥ ! ೪೮೬
ಮಾನಸಸರೋವರಪ್ರಾಂತ-ನಿಧ್ಯಾತ-ನಾದಕೈಲಾಸನಾಥ ! ೪೮೭
ವೈರಾಗ್ಯ-ಪ್ರಾಲೇಯಮಯ-ಮಾನಸಗುಹಾ-ವಿಕಾಶಿತ-ಜ್ಞಾನಶ್ವೇತಾಮರನಾಥ ! ೪೮೮
ನಾದಹಿಮಾಲಯ-ಸಂಗೀತಸಾಹಿತ್ಯಸರಸ್ವತೀ-ಸೌಭಾಗ್ಯಲಕ್ಷ್ಮೀ-ಸಮೇತ-

-ಜ್ಞಾನಮೋಕ್ಷ-ಶ್ರೀಮನ್ನಾರಾಯಣ-ಪ್ರತ್ಯಕ್ಷ-ಮುಕ್ತಿಧಾಮ-ಸೌಭಗ-
-ದಿವ್ಯನಾಮಸತ್ಕೀರ್ತನ ! ೪೮೯

ದೃಷ್ಟಾದೃಷ್ಟ-ದಿವ್ಯಧಾಮ-ಪುಣ್ಯ-ಸಮಷ್ಟಿರೂಪ ! ೪೯೦
ನಾದಶುಭ್ರಶೇಖರಾಖಂಡದರ್ಶನಾತ್ಮಾನುಭೂತಿ-ಪ್ರಥಮಕಲ್ಪ-ಮನಸ್ಸಂಕಲ್ಪ-

-ಪರಿಪೂರಣ-ಸದ್ಗುರುದೇವ ! ೪೯೧
ಕವಿಸ್ಫೂರ್ತ್ಯಜಸ್ರಧಾರಾಝರ-ಪ್ರಪಾತ-ಪ್ರಭಾತ-ಪ್ರಶಾಂತಿಚ್ಛವಿ-ಪ್ರಾಲೇಯಾಲಯ ! ೪೯೨
ಸುಷಮ-ತೌಷಾರಾಲಯ-ಪ್ರಶಮ-ಪ್ರಾಣಸ್ಫುರಿತ-ಕವಿಚ್ಛವಿ-ಪ್ರಕರ್ಷ ! ೪೯೩
ಪರಮಾತ್ಮ-ಪ್ರತ್ಯಕ್ಷಸ್ವರೂಪ-ಹಿಮಗಂಗಾ-ಪ್ರಕೃತಿ-ದಿವ್ಯಶೋಚಿಸ್ಸ್ಫುರಿತ-

-ಭಾವಾರ್ದ್ರ-ಕವಿಮಾನಸ-ಪ್ರಹರ್ಷ ! ೪೯೪
ಸಾಂಸಾರಿಕ-ಘನಜಾಲೋಪರ್ಯುಡ್ಡೀನ-ಮಾನಸ-ದಿವ್ಯಾನುಭವ-ಹಿಮೋತ್ಕರ್ಷ-ಪರಮಹರ್ಷ !

೪೯೫
ಕೋಮಲ-ಕವಿಮಾನಸ-ಪ್ರಹರ್ಷಣ-ವ್ಯಕ್ತ-ಪರಮಾತ್ಮದರ್ಶನ-ದಿವ್ಯಪ್ರಕೃತಿಸೌಂದರ್ಯ ! ೪೯೬
ಹಿಮಗಂಗಾ-ಪ್ರಕೃತಿಸೌಂದರ್ಯ-ಪರಿಪೂರ್ಣವ್ಯಾಪಕ-ಪರಮೇಶ್ವರದರ್ಶ-ನಮನಃಪರಿಪಕ್ವ ! ೪೯೭
ಸಾಂಸಾರಿಕತೃಣ-ಲವಣಮುತ್ಯ-ತುಷಾರಬಿಂದುಜಾತ-ಸರಲ-ಕವಿಹೃದಯಾನಂದ-

-ದಿವ್ಯದರ್ಶನ ! ೪೯೮
ಪ್ರಕೃತಿರೂಪ-ಪರಬ್ರಹ್ಮ-ಸಂದರ್ಶನ-ಮೃದುಹೃದಯವಾಸ-ಮಧುರನಾದಬ್ರಹ್ಮನ್ ! ೪೯೯
ಶಿಕ್ಷಿತ-ನಿಃಸ್ಪೃಹ-ವಿನಯ-ಪ್ರಕೃತಿರೂಪ-ಸದ್ಗುರೋ ! ೫೦೦
ಲೋಕಾಭೂತ-ಪೂರ್ಣತ್ವಾನ್ವೇಷಣೇಕೋತ್ತರ-ಪುಣ್ಯಗಂಗಾ-ಪಾವಿತ್ರ್ಯ-ಸತ್ಕೃತೇ ! ೫೦೧
ದುರ್ಗಮ-ಪರ್ವತ-ಘರ್ಘರ-ನದೀ-ಸಮುದ್ರಾತಿಸೌಂದರ್ಯಾತಿಗ-ಸುಪ್ರಸಾದ-ಸೂಕ್ಷ್ಮ-

-ಕವಿಮಾನಸ-ಸೌಷ್ಠವ ! ೫೦೨
ದಾರುಣ-ಭಯಾನಕ-ಹಿಮಾಲಯ-ಸಾಗರಾದ್ಯತಿಸೌಂದರ್ಯಾತಿಶಾಯನ-

-ಬ್ರಹ್ಮಸಾಕ್ಷಾತ್ಕಾರ-ಪ್ರಾಪಣ-ಸಂಗೀತ-ಬ್ರಹ್ಮಾನಂದ-ಸುಧಾಂಬುಧಿ-
-ಗಭೀರಮರ್ಮ-ಬೋಧಿ-ಗುರುದೈವತ ! ೫೦೩

ಹಿಮ-ಗಂಗಾ-ರಭಸಸಹಿತ-ಕೃಚ್ಛ್ರರಹಿತ-ನಿತ್ಯಾನಂದ-ಸಂಗೀತಾತಿದೈವತ ! ೫೦೪
ತ್ಯಾಗಗಂಗಾಸ್ನಾತ-ಭಕ್ತಾಗ್ರ-ವಿಶ್ವರೂಪ-ನಾದರಾಜಶೇಖರ ! ೫೦೫

ಏಕಾಂತಭಕ್ತಾಂತರನುರಾಗ-ಮಾನಸಗಂಗಾಮೂಲ-ರಾಗಹಿಮಾಲಯ ! ೫೦೬
ಏಕಾಂತಚಿತ್ತ-ಲಯ-ಮನೋಹಿಮಾಲಯ-ನಾಮಗಂಗಾತೀರ-ನಿಧ್ಯಾತನಾದಗುರೋ ! ೫೦೭
ಮೌನಹಿಮಾಲಯ-ಮನೋಗಂಗಾತೀರ-ನಿಧ್ಯಾತ-ನಿರಾಕಾರೋಂಕಾರಾಕಾರ ! ೫೦೮
ಏಕಾಕಿಶಿಷ್ಯಾಸಕ್ತಿ-ಹಿಮಾಚಲೋದ್ಭೂತ-ಸ್ವಾಭಾವಿಕಪವಿತ್ರ-

-ಮಾನಸಗಂಗಾಭಿಷಿಕ್ತ-ಗುರುವರ ! ೫೦೯
ಶ್ರೀರಾಮಸಂಮಜ್ಜನ-ಕೃತಿಗಂಗಾ-ಸಂಮಗ್ನೈಕಶಿಷ್ಯಾಂತರಂಗಾನುರಾಗ-ಸ್ತುತಿಗಂಗಾಸಂಮಗ್ನ ! ೫೧೦
ಪೂಜ್ಯ-ಸುಪದಯುಗಲ-ಪ್ರಭವೇತದನುರಾಗಸ್ತುತಿ-ಗಂಗಾಪ್ರವಾಹಾಭಿಷಿಕ್ತ-

-ಪೂಜ್ಯ-ಸುಪದಯುಗಲ-ಪ್ರಭಾವ ! ೫೧೧
ನಾನ್ಯೋಪಯುಕ್ತಾನನ್ಯಭಕ್ತ್ಯೈಕಾಂತಶಿಷ್ಯಾನುರಾಗ-ವಾಕ್ಚೇಲಾವೃತ-ರಾಗದೇವ ! ೫೧೨
ಅನುರಾಗ-ಹಿಮಗಂಗಾಪ್ಲವ-ರಾಗ-ರಾಗ-ರಾಗ-ವಾಸ-ಮಾನಸ-ನಾಮಪುಷ್ಪಾರ್ಚಿತ ! ೫೧೩
ಅತುಲ್ಯಾದ್ಭುತ-ಹಿಮ-ಗಂಗಾನುಭವ-ಸಮುಚ್ಚಯೈಕಾಕಿ-ಭಕ್ತಾನುರಾಗನೈವೇದ್ಯ ! ೫೧೪
ರಾಗಮಾನಸ-ಗಂಗಾತೀರ-ಮಂಗಲಗಾನ-ದೀಪಾರಾಧಿತ-ನಾದಹಿಮಾಲಯ ! ೫೧೫
ಸುರಾಗ-ವಾಸಾವಾಸ-ಮಾನಸಾನುರಾಗ-ಹಿಮಕೂಲ-ಬ್ರಹ್ಮಕಮಲ-

-ರಾಗಪುಷ್ಪಾರ್ಪಿತಾಕಲಂಕ-ಮನೋಮಂಕುರಾಭಾಸ-ಸದ್ಗುರೋ ! ೫೧೬
ಗಾಢಾಂತರ್ಮೌನಾಕಾರ-ಸದ್ಗುರೋ ! ೫೧೭
ಸಂತಪ್ತ-ಮನಶ್ಶಮನ-ನಾದಾಂತರ್ಹಿಮಪ್ರಶಮ ! ೫೧೮
ಪ್ರಸಾಂತ್ವ-ಹಿಮಮೌನ-ಪ್ರಸ್ರಾವ-ಮಧುರಗಾನ ! ೫೧೯
ಸಂಗೀತಾಜೀವನ-ಹಿಮಾಲಯಾಹರ-ನವತಿ-ನವ್ಯ ! ೫೨೦
ಉಷಃಪ್ರಶಾಂತ್ಯಾಕಾಶ-ಮನೋನೀಲೋಚ್ಛ್ರಯ-ನಾದ-ಧವಲಾಲಯ ! ೫೨೧
ಅಭಾಷಾಚಲ-ಹಿಮ್ಯಮೌನ-ಧ್ಯಾನಗಂಗಾಸ್ನಾನ-ಪ್ರತ್ಯೂಷ-ಪಾವಿತೈಕಭಕ್ತಾನನ್ಯ-

-ಭಕ್ತ್ಯಾರ್ಚಿತ-ಮತ್ಪ್ರಾಣಸದ್ಗುರೋ ! ೫೨೨
ಪ್ರಾಗುಷೈಕಾಂತಭಕ್ತಾಸ್ನಾತ-ಪುಣ್ಯ-ದಿವ್ಯ-ಸತ್ಕೀರ್ತನಾಮೃತಗಂಗೇ ! ೫೨೩
ದಿವ್ಯನಾಮಜಪಗಂಗಾ-ಸ್ನಾತಾನನ್ಯಭಕ್ತ್ಯುಷೋವೀಣಾಗಾನಾರಾಧಿತಾರ್ಚಾರೂಪ ! ೫೨೪
ವೀಣಾಗಾನಲಯ-ಹಿಮಾಲಯ-ಪ್ರಶಾಂತಿ-ವೀಣಾಗಾನಲಯ-ಹಿಮಾಲಯ-

-ಪ್ರಶಾಂತಿನಿನಾದಾತಿಮಧುರಸ್ವರ-ನಾದದೇವ ! ೫೨೫
ಪ್ರಾಗುಷೋಪಗೀತ-ವೀಣಾಸ್ವರ-ಗಂಗಾನಾದ-ಸಮಭ್ಯಾಹಾರ-ಪಕ್ಷಿಜಾಲರವ-

-ಮೃದ್ವತಿಮಧುರಾನುಸ್ವರ-ತಾರರವ ! ೫೨೬
ರಾಗ-ಗಂಗಾತೀರಾಕ್ಷೋಭಾನುರಾಗ-ದೀಪಾಭಾ-ಪ್ರಾಗುಷಆರಾಧಿತ-ಸದ್ಗುರೋ ! ೫೨೭
ಅರ್ಚಾರೂಪ-ಸುಸ್ವರಗಾನ-ಪ್ರತ್ಯೂಷಾರಾಧನ-ಗಂಗಾಸ್ನಾನ-ಪ್ರಾಪ್ತಫಲ-

-ಚಿತ್ತಶುದ್ಧ್ಯಾತ್ಮಲಯ-ಪರಮಾನಂದಪ್ರಸಾದ ! ೫೨೮
ನಾದೋಪಾಸನ-ವಿವಿಕ್ತಾಸಕ್ತಿ-ವಿವಿಕ್ತ-ವಿವಿಧ-ಕೃತಿಹಿಮಾಲಯಾತ್ಯೂಷ-ವೀಣಾಗಾನ-

-ತುಂಬರಲಯ-ನಾದಗಂಗಾಸ್ನಾನ-ಪ್ರಾಪ್ತಫಲ-ಲಯ-ನಾನಾರಾಗಲಯ-

-ಸಂಗೀತಜ್ಞಾನಫಲ ! ೫೨೯
ಸನ್ನಾಮ-ಕೀರ್ತನಘನ-ಘನಗಾನ-ಗಂಗಾಸ್ನಾನ-ನಿರ್ಧೌತ-ಸರ್ವಾಘಘನ ! ೫೩೦
ಏಕಾಂತಶಿಷ್ಯಾತ್ಮಲೀನ-ಶ್ರುತಿಲಯಶುದ್ಧ-ವೀಣಾಗಾನ-ಸನ್ನಿಹಿತ-

-ನಾದಗಂಗೋಂಕಾರ-ಶ್ರುತಿಲಯ ! ೫೩೧
ಶ್ರೀರಾಮ-ತಾರಕಮಂತ್ರಾಂತಃಸ್ಥ-ಹಿಮತೂಷ್ಣೀಂಸ್ಥಾನ ! ೫೩೨
ಮನಸ್ತುಹಿನಗಿರಿ-ಗಹನಪ್ರಶಾಂತಿಸ್ಥ-ಸದ್ಗುರುಸ್ವಾಮಿನ್ ! ೫೩೩
ಶ್ರೀತ್ಯಾಗರಾಜಸ್ವಾಮಿನಾಮ-ನಾದೋಚ್ಛ್ರಾಯ-ನಗರಾಜ ! ೫೩೪
ನಗವಂಶರಾಜ-ನುತಿಗಾನ-ನಗರಾಜ ! ೫೩೫
ಮಹೋನ್ನತಮನಸಿಜ-ಜಿತ-ಮಹೋನ್ನತ-ಹಿಮಾಲಯಮಹತ್ತ್ವ ! ೫೩೬
ಮದ್ಧೃದಂತರಾಲ-ಪ್ರಾಂಶು-ಪ್ರಾಲೇಯಾಚಲ-ಗುರೋ ! ೫೩೭
ಸಮರ್ಪಿತ-ಹಿಮಾಲಯಗದ್ಯ-ಸಂಗೀತಹಿಮಾಲಯ ! ೫೩೮
ಗದ್ಯಗಂಗಾಮೂಲ-ಗಾನೋತ್ತಾಲ-ಹಿಮಾಲಯ ! ೫೩೯
ಗದ್ಯಗಂಗಾಗಾಥ-ಗಾನಗಂಗಾಮೂಲ ! ೫೪೦
ಸಮರ್ಪಿತ-ಗಂಗಾಸಹಸ್ರಸ್ತೋತ್ರ-ಭಾವದೀಪಾರಾಧಿತ-ಭಾವರಾಗತಾಲ-

-ತ್ರಿಹಿಮಕಕುತ್ಪ್ರವಹ-ನಾದಗಂಗೇ ! ೫೪೧
ಅಸಹಾಯೈಕಸಹಾಯೈಕಸಹಾಯ ! ೫೪೨
ಪರ್ಯಂತ-ವಾಕ್ಕೀರ್ತಿತಾಪರ್ಯಂತ-ಜ್ಞಾನಹಿಮ-ನಾದಗಂಗಾ-ಮಾಹಾತ್ಮ್ಯ ! ೫೪೩
ಕಾವೇರೀತೀರಗಾಥ-ಗಂಗಾತೀರಖ್ಯಾತ ! ೫೪೪
ಪಂಚನದಕ್ಷೇತ್ರ-ವಿಭೂತ-ಗಂಗಾನದೀಕ್ಷೇತ್ರ-ಪ್ರಗೀತ ! ೫೪೫
ಭಕ್ತಿಮಾನಸಪುಷ್ಪಾಭೂಷಣ-ಭವ್ಯ-ಸುಪದಯುಗಲ ! ೫೪೬
ಭಕ್ತಿಮಾನಸಪುಷ್ಪಾಭೂಷಿತ-ಭವ್ಯ-ಸುಪದಯುಗಲ ! ೫೪೭
ಭಕ್ತಿಮಾನಸಪುಷ್ಪಾಮೋದನ-ಭಗವತ್ಪದಯುಗಲ ! ೫೪೮
ಭಕ್ತಿಮಾನಸಪುಷ್ಪಾಮೋದಿತ-ಭಗವತ್ಪದಯುಗಲ ! ೫೪೯
ಬಾಲಾಲಾಪಮಿದಂ ಸ್ತೋತ್ರಂ ಸ್ವೀಕುರುಷ್ವ ಮದಾಚಾರ್ಯ ! ೫೫೦
ತವ ಮಂಗಲಚರಣಯುಗಲಂ ಶರಣಂ ಪ್ರಪದ್ಯೇ ! ೫೫೧

ತ್ವಾಂ ವಿನಾ ನಾನ್ಯತ್ರ ಜಾನೇ !
ತ್ವಾಂ ವಿನಾ ಕೋ ಗತಿರ್ಮೇ !

ಕುರು ದೃಷ್ಟಿಪ್ರಸಾದಂ ಮಮ ಸರ್ವಸ್ವ !
ಮಾಂ ವಕ್ತುಮರ್ಹತಿ ಭವಾನ್ !

ಮಯಾ ಸಹ ಸ್ಥಿರಂ ತಿಷ್ಠ ಸರ್ವದಾ !
ತವ ಪೂಜ್ಯಪಾದದ್ವಯಂ ನ ಮುಂಚಾಮಿ !

ಮಾಂ ವಿಮೋಚಯ !

ಸ್ವೀಕುರುಷ್ವ ಮಾಂ ಮಂಗಲಾಚಾರ್ಯ !

ಏವಮಸ್ತು !
ಮಂಗಲಂ ತೇ !

ನಾದಗಂಗಾಭಿರಾಮಾಯ ರಾಮಗಂಗಾತಿರಾಗಿಣೇ ।
ನಾಮಗಂಗಾಪ್ರಭಾವಾಯ ತ್ಯಾಗರಾಜಾಯಮಂಗಲಮ್ ॥
ಓಂ
ಶುಭಮಸ್ತು

footnote for verse 6 ಜ್ಞಾನೇನ – ಜ್ಞಾನ ಇನ
for 233 – reference to the stillness before snowfall

for 460 ಸ್ವರ್ಣೋದಯೇನ – ಸ್ವರ್ಣೋದಯ ಇನ

ಸದ್ಗುರುಮಂಗಲಾಷ್ಟಕಮ್

ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಅಥ ಸದ್ಗುರುಮಂಗಲಾಷ್ಟಕಮ್ ।
ಹಿಮಗದ್ಯಪ್ರಸನ್ನಾಯ ಹಿಮಗದ್ಯಾಲಯಾಯ ಚ ।
ಹಿಮಗದ್ಯಪ್ರಸಾದಾಯ ಗುರುದೇವಾಯಮಂಗಲಮ್ ॥ ೧॥
ಹಿಮೋತ್ತುಂಗಸುಪುಣ್ಯಾಯ ಹಿಮಸಾನುಸುಕೀರ್ತಯೇ ।
ಹಿಮಗಂಗಾಸುವಾಗ್ಗಾಯ ಗುರುದೇವಾಯಮಂಗಲಮ್ ॥ ೨॥
ಹಿಮಮೌನಪ್ರಶಾಂತಾಯ ಹಿಮಗಂಗಾಸುಪೂತಯೇ ।
ಹಿಮಶಾಂತಿಪ್ರದಾತ್ರೇ ಚ ಗುರುದೇವಾಯಮಂಗಲಮ್ ॥ ೩॥
ಚತುರ್ಧಾಮಸುಪುಣ್ಯಾಯ ಪುಷ್ಪಾಮೋದಸುಗೀತಯೇ ।
ನಾರಾಯಣಸುಗೇಯಾಯ ತ್ಯಾಗರಾಜಾಯಮಂಗಲಮ್ ॥ ೪॥
ದೇವದಾರುಸುಗೀತಾಯ ನಾಮಪಕ್ಷಿಸ್ವರಾಯ ಚ ।
ಕೃತ್ಯಾಮೋದಸಮೀರಾಯ ಗುರುದೇವಾಯಮಂಗಲಮ್ ॥ ೫॥
ತಲಕಾಚತಟಾಕಾಯ ತಾಲರಾಗಹಿಮಾದ್ರಯೇ ।
ಗಲಲೀನಸುಗಂಗಾಯ ಗುರುದೇವಾಯಮಂಗಲಮ್ ॥ ೬॥
ನೀಲಾಕಾಶವಿಕಾಶಾಯ ಶುದ್ಧಶ್ವೇತಘನಾಯ ಚ ।
ಬಾಲಾಲಾಪಪ್ರಮೋದಾಯ ಗುರುದೇವಾಯಮಂಗಲಮ್ ॥ ೭॥
ಹಿಮಾಲಯಪ್ರಭಾವಾಯ ಬೃಹದುತ್ತಮಗೀತಯೇ ।
ಸದ್ಗುರುತ್ಯಾಗರಾಜಾಯ ಸರ್ವಸ್ವಾಯ ಸುಮಂಗಲಮ್ ॥ ೮॥
ಓಂ ಶುಭಮಸ್ತು

ಓಂ ತತ್ಸದಿತಿ ಸದ್ಗುರುಶ್ರೀತ್ಯಾಗಬ್ರಹ್ಮಚರಣಯುಗಲೇ ಸಮರ್ಪಿತಂ

ಹಿಮಾಲಯಗದ್ಯಮ್ ಸಂಪೂರ್ಣಮ್ ।
ಓಂ ಶುಭಮಸ್ತು

